
Սույն գլուխը գրել է Կուրտ Վան Գորդենը, խմբագրել է Գրետխեն Պասանտինոն 

 

Սայընթոլոգիա 

 

Խմբագրի կողմից.  
Սա մի դասագիրք է, որն ուսումնասիրում է կրոնական համոզմունքների 
համակարգն աստվածաշնչային, ուղղափառ քրիստոնեական  դավանաբանական 
տեսակետից: Խմբերի, կրոնների և շարժումների ընդգրկումն այս գրքում դեռ չի 
նշանակում, թե հեղինակներից, ուսումնասիրողներից կամ  խմբագիրներից որևէ 
մեկը համաձայն է այստեղ արտահայտված կրոնական կարծիքների և 
քննադատությունների հետ: Քանի որ մենք հավատում ենք, որ Աստվածաշունչը  
յուրաքանչյուր մարդու ուսուցանում է անձնական բարոյական 
պատասխանատվություն յուրաքանչյուր անհատի համար Հիսուոս Քրիստոսի 
Ավետարանի  պահանջների առնչությամբ, ուստի մենք հավատում ենք նաև, որ 
յուրաքանչյուրը կարող է մերժել այդ պահանջները և հետևել այլընտրանքային 
համոզմունքների: Մինչդեռ ինչպես ոչ ոքի պետք չէ ստիպել ընդունելու կամ մերժելու 
որոշակի համոզմունքներ, նույն կերպ էլ ոչ ոքի պետք չէ ստիպել վեճից վախենալով 
հրաժարվելու կարծիքների և համոզմունքների ազնիվ տարբերություններից: Ես 
արժանին կմատուցեի Միացյալ Նահանգներում օրինականորեն երաշխավորվող 
կրոնական բազմակարծությանը և ազատությանը, եթե տարբերվող կրոնական 
կազմակերպությունները և անհատները, ինչպես օրինակ` սայընթոլոգիայի եկեղեցին 
և սույն գրքի հրատակության պատրաստմանն առնչվող անձինք, իրենց 
տարակարծություններն արտահայտեին  բացահայտորեն  և առանց որևէ կարգի 
ահաբեկությունից կամ ծաղրից վախենալու: Ահա այդ ոգով է ներկայացվում սույն 
գլուխը: 
 

Սայընթոլոգիայի եկեղեցին1 Միացյալ Նահանգներում հիմնված եկեղեցիների 

պատմության մեջ ամենից դատամոլական  կամ հայցամոլական եկեղեցիներից մեկն 

է: Շատ եկեղեցիների և կամ կրոնների համեմատ նրանք եղել են հսկայական թվով 

դատական հայցերի հայցվորները: Դատական վեճերից մի քանիսը նպաստել են այլոց 

իրավունքներին: Այս առումով սայընթոլոգիայի օրինական պահանջներն օգնել են 

կրոնական ազատության քայքայման կասեցմանը: Մյուս կողմից, սայընթոլոգիայի 

քննադատները պնդում են, որ իրենք ծրագրեցին իրենց դատական հայցերից շատերը 

որպես չարամիտ արյան վրեժ ընդդեմ իրենց նախկին անդամների և իրենց եկեղեցու 

գիտակից թշնամիների: Սայընթոլոգիայի կողմից նախաձեռնված այս 

գործողությունները հարուցել են շատ մարդկանց բարկությունն իրենց եկեղեցու 

հանդեպ: Յուրաքանչյուր քրիստոնյա երազում է իր կրոնական ազատությունն` իրբև 

Աստծու շնորհ: Աղավաղելով խոսքի և կրոնական ազատությունները, քրիստոնյան 

կարող է ամեն մի սայընթոլոգիստի թույլ տալ կրոնի ազատություն` միևնույն 

ժամանակ խոսքի ազատություն ունենալով պիտակավորել սայընթոլոգիան որպես 

                                                
1 Սայընթոլոգիան, դիանետիկան, Հաբարդը և էլեկտրոնային գալավանոմետրը կրոնական 

տեխնոլոգիայի կենտրոնի գործարարային և ծառայական ապրանաքանիշերն են 

կեղծ գիտություն` ըստ ուղղափառ քրիստոնյա եկեղեցու շուրջ արդեն երկու 

հազարամյակ գոյություն ունեցող աստվածաշնչային ուսմունքների:  

Չափազանց շատ թանաք և թուղթ է ծախսվել` ցույց տալու, թե արդյո՞ք 

սայընթոլոգիան կրոն է: Այն ունի կրոնի բոլոր նշանները: Այն ունի սուրբ գրոց իր 

սեփական համակարգը, համընդհանուր տեսակետը և ձգտում է հոգևոր 

լուսավորման: Ըստ աստվածաշնչային չափորոշիչների մենք այն արդարացիորեն  

անվանում ենք կեղծ կրոն: Մենք սահմանում ենք որևէ կրոն կեղծ, եթե այն երբևէ և 

որևէ ուսմունքով հեռանում է աստվածաշնչային Աստծուց և փրկչական Նրա 

ծրագրից, ինչպես դա հասկանում և հայտարարում է պատմական ուղղափառ 

քրիստոնյա եկեղեցին: Այսպիսով, այո, սայընթոլոգիան կրոն է, սակայն ըստ 

աստվածաշնչային չափորոշիչների` կեղծ կրոն: Հիսուս խստորեն կշտամբեց Իր 

ժամանակների կեղծ ուսուցիչներին` առանց ժխտելու նրանց համոզմունքների 

ազատությունը: Որպես օրինակ նկատի առեք Նրա <<ափսոսանքը, ցավը>> 

փարիսեցիների համար (Ավետարան ըստ Մատթեոսի, 23: 13-30): Այն կրոնները, որ 

ժխտում են Քրիստոսի աստվածությունը, քավությունը, հարությունը և շնորհը, 

տանում են դեպի հավիտենական դժոխք և Աստծուց հեռացում (Ավետարան ըստ 

Հովհաննեսի 10:1, 8; Ավետարան ըստ Մատթեոսի 5:29-30; 10:28; 18:9): Հիսուսի նման, 

մենք կարող ենք ազատորեն խոսել կեղծ կրոնի դեմ` առանց մերժելու այդպիսի որևէ 

կրոնի հետևելու որևէ մեկի իրավունքը: Մենք պետք է կտրականապես 

տարանջատենք Սուրբ գրքի միջոցով իրավունքների ժխտումը պատշաճ 

քննությունից: Մենք ձգտում ենք անել միայն վերջինը: 

Այս գլխում ուշադրությունը կենտրոնացվում է սայընթոլոգիայի աստվածաբանական 

տեսակետների վրա: Կուսումնասիրենք նաև դրա պատմությունը` տեսնելու, թե 

ինչպես է այն առաջացել: Եթե սայընթոլոգիայի հիմնադիրը և եկեղեցին կասկածելի 

ֆոն ունեն, ապա այդ ֆոնն արդարացնում է Սուրբ գրքի միջոցով դրանց 

ուսումնասիրությունը: Պողոս Առաքյալի` թեսաղոնիկեցիներին ուղղված առաջին 

թղթի 5-րդ գլխի 22-րդ համարում մեզ նախազգուշացնում են հեռու մնալ բոլոր չար 

բաներից: Պողոս Առաքյալի` Եփեսացիներին ուղղված թղթի 5-րդ գլխի 11-րդ համարը 

խրատում է մեզ. <<Խավարի անպտուղ գործերին մասնակից մի եղեք, այլ մանավանդ 

մերկացրեք դրանք>>: Մենք որևէ գաղտնի կամ կասկածելի ֆոն չենք տեսնում Հիսուս 

Քրիստոսի անձի մեջ: Դարեր շարունակ մարդիկ ուսումնասիրել են Հիսուս 

Քրիստոսի կյանքն ըստ նույն սկզբունքների, որոնք մենք կիրառում ենք Լ. Ռոն 

Հաբարդի և սայընթոլոգիայի հանդեպ: Հիսուս, լինելով անմեղ և մարդեղացած 

Աստված, չունի հավասարը, և ոչ էլ որևէ մեկ ուրիշը  կարող է փոխարինել Նրան 

(Ավետարան ըստ Հովհաննեսի 1:1; 8:46; 18:20): 

Դիանետիկական շարժումը ժամանակին դիտվել է որպես 1950-ական թվականների 

քմահաճույք, որը ոմանց սխալական կարծիքով կմոռացվեր այնպես, ինչպես հաճախ 

եղել է շատ քմահաճույքների հետ2: Այլոք դիանետիկայի շուրջ այլ տեսակետներ 

                                                
2   Տես Մարտին Գարդնըր, <<Քմահաճույքներ և մոլորություններ գիտության անվան տակ>> (Նյու Յորք, 

Dover publishing, 1957), 263, և Փոլ Սեն, <<Քմահաճույքներ, մոլորություններ  և պատրանքներ>> (Նյու 

Յորք, CrownCrown Crown Publishing, 1967) 113 և հաջորդ էջեր: 2  Time, (հուլիս 24, 1950): 64; Newsweek 

(16 հոկտեմբեր, 1950): 59; Armenian Mercury (օ•ոստոս, 1951): 76; և Time (3 սեպտեմբեր, 1951):  
3  Time, (հուլիս 24, 1950): 64; Newsweek (16 հոկտեմբեր, 1950): 59; Armenian Mercury (օ•ոստոս, 1951): 76; 

և Time (3 սեպտեմբեր, 1951): 

ունեին` ամենասկզբից այն կոչելով աղանդ3: Աղանդի աստվածաբանական 

սահմանման շրջանակներում մենք նկարագրում ենք սայընթոլոգիայի եկեղեցին 

որպես ոչ քրիստոնեական աղանդ: Մասնավորապես, սայընթոլոգիայի ամսագիրը` 

“Advance!” հանդեսը  խոսում է նրա բուդդիստական արմատների մասին, այն մասին, 

որ Լ. Ռոն Հաբարդը երկրորդ Բուդդան է, Մեյթրեյան: Այն ասում է. <<Բուդդիստական 

երկրներում Մեթթայան (արտասանվում  է նաև Մեյթրեյա) դարձավ մեծ ֆավորիտ 

(երկրորդ Բուդդա): Դրան նվիրված շատ աղանդներ առաջացան՚>>4: 

Սայընթոլոգիստներն ընդունում են  բուդդիստական աղանդների կրոնական 

վավերականությունը` անցյալ դարերում կենտրոնացված Մեյթրեյայի շուրջ: Իսկ այն, 

ինչը նրանք չեն կարողանում հասկանալ, այն է, որ  նույն Մեյթրեյա-աղանդ սինդրոմը 

կա իրենց եկեղեցում` որպես բուդդայական դեմք ունենալով Լ. Ռոն Հաբարդին: 

Ի՞նչ է սայընթոլոգիա կոչվող այս շարժումը: Այն պնդում է իր` <<եկեղեցի>> և 

<<կիրառական կրոնական փիլիսոփայություն>> լինելը: Ինչպե՞ս են այդ 

ուսմունքները համեմատվում Աստվածաշնչի ուսմունքների հետ: Ի՞նչ նախադրյալներ 

և որակավորումներ ունի Լ. Ռոն Հաբարդը, որպեսզի կարողանա մշակել մի 

համակարգ, որը հայտարարվում է <<այսօր երկրագնդի վրա ամենակենսական 

շարժումը>>5: Վերլուծելով բարդ կրոնական և փիլիսոփայական համակարգը, մենք 

կքննենք այս հարցերի շատ պատասխաններ: Մենք կապահովենք սայընթոլոգիայի 

ուսումնասիրությունը և հակադրության միջոցով ցույց կտանք այն գլխավոր, 

հիմնական կետերը, որոնց շուրջն են սայընթոլոգիական նյութերի  դրույթները 

հակասում աստվածաշնչային ուսմունքին: 

 

Լ. Ռոն Հաբարդ 

 

Սայընթոլոգիայի հիմնադիր Լաֆայեթ Ռոնալդ Հաբարդը (Լ. Ռոն Հաբարդ, 

սայընթոլոգները նրան քնքշորեն անվանում են <<Ռոն>>՚) ծնվել է 1911 թ. մարտի 13-

ին, Թիլդենում (Նեբրասկա նահանգ): 1930-1940-ական թվականներին հայտնի գիտա-

գեղարվեստական թեմայով ստեղծագործող գրողը փոխեց իր գործունեության 

ուղղությունը` Նյու Ջերսիում ստեղծված գիտա-գեղարվեստական գրականությունը 

հայտարարելով սովորույթ: <<Հանուն ցենտի բառ գրելը ծիծաղելի է: Եթե մարդը 

ցանկանա մեկ միլիոն դոլար վաստակել, ապա լավագույն ուղին կլինի իր սեփական 

կրոնի սկիզբը դնելը>>6: Հաջորդ տարի, 1950 թ. մայիսին, Հաբարդը հրատարարակեց 

<<Դիանետիկա. ժամանակակից գիտություն մտավոր առողջություն ոլորտում>>7  

գործը, որը դարձել է դեպի սայընթոլոգիան նորադարձների համար ընթերցանության 

առաջին նյութը: <<Դիանետիկա>>-ի բերած անսպասելի հաջողությունը փաստորեն 

Հաբարդին մի նոր կարիերայի հնարավորություն տվեց` ստեղծելու ինքնուրույն 

օգնություն ապահովող և կրոնական բնույթի գրականություն: Սայընթոլոգիայի 

                                                
3  Time, (հուլիս 24, 1950): 64; Newsweek (16 հոկտեմբեր, 1950): 59; Armenian Mercury (օ•ոստոս, 1951): 76; 

և Time (3 սեպտեմբեր, 1951): 
4   Avance! (դեկտեմբեր, 1974): 27:5 էջանոց թռուցիկ 
5  Լ. Ռոն Հաբարդ. <<Սայընթոլոգիայի նպատակները>> (Հոլիվուդ: The Church of Scientology Celebrity 

Center, 1974, 1977), մեկ 
6   Time (ապրիլ 5, 1976): 57 
7
  Լ. Ռոն Հաբարդ. <<Դիանետիկա. ժամանակակից գիտություն մտավոր առողջություն ոլորտում>> 

(Լոս Անջելես, Bridge Publications, Inc.): 

մասին նրա առաջին գիրքը լույս տեսավ 1951 թվականին, իսկ 1954թ. փետրվարի 18-

ին Կալիֆորնիայում հիմնվեց սայընթոլոգիայի եկեղեցին: 

Մի քանի տասնամյակների ընթացքում վեց միլիոն հետևորդներով (որոնցից թերևս 

2.000.000-ը` ակտիվ) գլոբալ, համընդհանուր մի կրոնի հիմնումը փոքր հաղթանակ 

չէր պարոն Հաբարդի համար, ում ընդունակությունները չի կարելի թերագնահատել: 

Նրա` որպես գրողի, փառքի պահանջն ապահովում է տասնհինգ միլիոն տպագիր 

բառը գիտա-գեղարվեստական գրականության մեջ, էսսեներում և հոդվածներում: Նա 

գերազանցում է այդ թիվը 25 միլիոն տպագիր բառով` գրված սայընթոլոգիայի 

համար: Պարոն Հաբարդի հրատարակչական նվաճումները նշանակալից են, սակայն 

նրա մոտ նվազ են աստվածաշնչային քրիստոնեական արժեքները, ինչպես 

կտեսնենք:  

Նա մեծացել է Հելենային (Մոնտանա) մոտիկ մի ագարակում: Քաղաքում կային չորս 

եկեղեցիներ, սակայն ավելի ուշ նրա մոտ ի հայտ եկած ցինիզմն առ 

քրիստոնեությունը մատնում է այն հանգամանքը, որ նա դաստիարակվել է 

անհավատության թնոլորտում: Նրա հայրը ծառայում էր Միացյալ Նահանգների 

Նավատորմում, ինչն էլ հնարավորություն տվեց Հաբարդին հաճախ ճամփորդել 

արտերկիր: Նա ամերիկյան բոյսկաուտական շարժման պատմության մեջ  

ամենաերիտասարդ արծիվ սկաուտն էր: 

Նրա գրքերում հաճախ են հանդիպում իր իրագործումների շուրջ կենսագրական 

ակնարկներ, որոնք նկարագրված են նաև <<Սայընթոլոգիայի բառարան>>-ում: 

Երիտասարդ տարիքում նա շատ ճամփորդեց Ասիայում ... Ուսումնասիրեց 

գիտություն և մաթեմատիկա Ջորջ Ուոշինգթընի համալսարանում, ավարտեց 

Կոլումբիայի համալսարանը: Հաճախեց Փրինսթաունի և Սեքուոյայի 

համալսարաններ ... Երկրորդ Համաշխարհային պատերազմի ավարտին դառնալով 

հաշմանդամ և կուրանալով, նա, այնուամենայնիվ, վերսկսեց իր 

ուսումնասիրությունները փիլիսոփայության բնագավառւմ և, շնորհիվ իր 

հայտնագործությունների, վերականգնվեց այնքան լիակատար կերպով, որ 1949 

թվականին պիտանի ճանաչվեց շարային ծառայության համար: Ըստ բժշկական 

արձանագրությունների նրան երկու անգամ հայտարարել էին մահացած, սակայն 

1950 թվականին նրան տրվեց մտավոր և ֆիզիկական  պիտանության գերազանց 

գնահատական8: 

Որոշ իրավասու գրողներ հակասական տեղեկություններ են հավաքել Հաբարդի 

չափազանցված կյանքի մասին և մարտահրավեր նետել նրա պահանջներին: Ոչինչ 

այնքան խորությամբ չի վարկաբեկում նրա ընդունակությունները և 

որակավորումները փաստող ապացույցները, որքան Ռասսել Միլլերի <<Մերկադեմ 

Մեսիա. Լ. Ռոն Հաբարդի իրական պատմությունը>>9 և նախկին սայընթոլոգիստ 

Բենթ Քորիդընի <<Լ. Ռոն Հաբարդ. Մեսիա թե՞ խելագար>>10 գործերը: Միլլերը ցույց 

տվեց, որ Հաբարդն Ամերիկայում հաճախում էր ավագ դպրոց այն նույն 

ժամանակաշրջանում, երբ ըստ իր պնդումների ճամփորդում էր Ասիայում: Նրա 

բժշկական տվյալները ցույց տվեցին, որ երբեք հաշմանդամ կամ կույր չի եղել, անգամ 

                                                
8   Լ. Ռոն Հաբարդ <<Սայընթոլոգիայի համառոտ բառարան>> (Լոս Անջելես: American Saint Hill 

Organization (ASHO), 1970), 36-37.        
9 Ռասսել Միլլեր. <<Մերկադեմ Մեսիա. Լ. Ռոն Հաբարդի իրական պատմույթունը>> (Լոնդոն: Michael 

Joseph / Penquin Books, Ltd, 1987):       
10 Բենթ Քորիդըն. <<Լ. Ռոն Հաբարդ., Մեսիա թե՞ խելագար>> (Ֆորթ Լի, Նյու Ջերսի: Barricade Books, 

1992).      

չի վիրավորվել Երկրորդ Համաշխարհային պատերազմի ժամանակ` դեռ չասենք 

երկու անգամ մահացած հայտարարվելը: Սայընթոլոգիայի ամենահաջող 

միսիաներից մեկի (Րիվըրսայդ, Կալիֆորնիա) նախկին ղեկավար Բենթ Քորիդընը 

ունի անհամար դատական արձանագրություններ, պատճեններ, գրավոր և առաջին 

ձեռքից ստացված վկայություններ, որոնք ի չիք են դարձնում Լ. Ռոն Հաբարդի 

պահանջները11: 

Հաբարդի ակադեմիական աստիճանները կասկածի տակ են դրվել, քանզի պարզվել է, 

որ Սեքուոյայի համալսարանը Լոս Անջելեսում երկհարկանի մի տան մեջ 

տեղակայված կեղծ դիպլոմներ պատրաստող մի <<գործարան>> է: Այն փակվեց 1958 

թվականին` համաձայն Կալիֆորնիայի օրենսդրական մի ակտի: 

Ճիշտ է, որ նա երկու տարի հաճախել է Ջորջ Ուոշինգթընի համալսարան: Նրան 

տվեցին ակադեմիական փորձնական ժամկետ, ինչպես ինքն էր ասում` <<որոշ շատ 

վատ գնահատականների համար>>12: Թեև նա իրեն երբեմն անվանում է 

<<միջուկային ֆիզիկոս>>, սակայն ձախողվեց մոլեկուլյար և ատոմային ֆիզիկայի 

քննության ժամանակ: Նա նաև երեք ամսով մասնակցեց Փրինսթաունի Ռազմական 

Կառավարության  դպրոցի կուրսերին: Դեռևս ոչինչ ի հայտ չի եկել` հաստատելու 

Կոլումբիայի համալսարանից ստացած նրա գիտական աստիճանը: 

Հաբարդի գրողական ընդունակությունների հաջողությունը վիճարկման ենթակա չէ: 

Ենթադրվում է, որ <<Դիանետիկա>>-ի (180.000 բառ) ձեռագիր աշխատանքը 

ստեղծվել է երեք շաբաթում: Նրանք, ովքեր ճանաչում են Հաբարդին, ասում էին, թե 

նա կարող էր մեկ րոպեում մեքենագրել իննսուն բառ` միայն երկու մատով 

մեքենագրելու մեթոդով: Նա ուներ փոփոխված մի գրամեքենա, որի որոշ ստեղներ 

նախատեսված էին հաճախակի օգտագործվող այնպիսի բառերի համար, ինչպես 

օրինակ` և, -ը, սակայն: 

Սակայն որպես կրոնական առաջնորդ նրա անձնական հատկանիշները շատ հեռու 

են սուրբ լինելուց: Նրա առաջին երկու ամուսնությունները կործանարար էին: Նրա 

երկրորդ կինը` Սառա Նորթրափ Հաբարդը, 1951 թվականի ապրիլի 23-ին Լոս 

Անջելես նահանգի գերագույն դատարանում դատական գործ հարուցեց ամուսնու 

դեմ ապահարզանի համար: Այդ դատական գործի միկրոֆիլմային օրինակն 

անհետացավ դատական արձանագրություններից: Այնուամենայնիվ, “Petersburg 

Times” թերթի մի ջանասեր թղթակից դատարանի  շենքի պահեստում գտավ դրա 

բնօրինակը: Այն քսանութ էջանոց գանգատ էր` լուծարելու 1946 թվականի օգոստոսի 

10-ին Չեսթըրթաունում (Մերիլենդ) գրանցված իրենց ամուսնությունը: Այն փաստում 

էր պարոն Հաբարդի երկամուսնությունը: Նա օրիորդ  Նորթրափի մոտ ձևացրել էր, 

թե ինքն ամուրի է, թեև դեռ չէր ամուսնալուծվել իր առաջին կնոջից` Մարգրեթ գրաբ 

Հաբարդից: Նրա առաջին ամուսնությունն օրինականորեն չլուծարվեց, մինչև 

երկրորդ ամուսնությունից հետո չանցավ մեկ տարի:  

                                                
11 Խելամիտ քրիստոնյա ընթերցողն այս երկու գրքերն ընթերցելիս շրջահայացություն հանդես կբերի: 

Երկուսն էլ պարունակում են Հաբարդին և այլոց վերագրվող վիրավորական, գռեհիկ և անպարկեշտ 

մեջբերումներ: Անգամ սայընթոլոգիստներն են զարմանք ատահայտել իրենց ղեկավարի կեղտոտ 

լեզվի շուրջ: Մի սայընթոլոգիստ հարցրեց. <<Արդյո՞ք դուք ենթադրում եք, թե եկեղեցու առաջնորդը 

կարող է խոսել այդ կերպ>>: Մեկ այլ սայընթոլոգիստ պատասխանեց. <<Այո, նա չի հավատում որևէ 

բան թաքցնելուն>>: (Միլլեր. <<Մերկադեմ ...>> 354): 
12  Միլլեր. <<Մերկադեմ ...>>, 50: 

Հաբարդի երկրորդ կնոջ` 1951 թվականին ապահարզանի կապակցությամբ արված 

հայտարարություններն ավելին են, քան մեղադրանք երկամուսնության մեջ: Նա 

պնդում էր, որ Ռոնն իրեն քնից զրկել էր, ծեծել, խեղել, իրենց երեխային առևանգել և 

ճողոպրել Կուբա, խորհուրդ էր տվել անձնասպան լինել, <<եթե նա իրոք սիրում էր 

իրեն>>13: Երեխայի առևանգման մասին 1951 թվականին գրվեց որոշ թերթերում: 

Սառա Նորթրափն առաջին անգամ հանդիպեց Հաբարդին Փասադենայում հիմնված 

օկուլտիստական մի խմբի միջոցով, որի ղեկավարն էր Ջեք Փարսընսը` հանգուցյալ 

Էլիսթըր Քրոուլիի հետևորդը, ում մեկ այլ անունն էր <<գազան 666>>: Քրոուլին 

առաջատար սատանիստ էր, վհուկ և սև մոգ: Նա հիմնեց Ordo Templi Orientis-ը 

(OTO), որը նպաստում էր սեռական մոգությանը14: Նյու Յորքի իրենց 

կենտրոնակայանում պահպանվող խմբի պատմական արձանագրություններում 

ընդգրկված են Փարսընսի և Քրոուլիի` միմյանց հասցեագրված նամակներ, որոնցում 

մի քանի անգամ նշվում է Հաբարդը: Նորթրափը  Փարսընսի  սիրուհին էր, երբ նրանք 

երկուսն էլ հանդիպեցին Լ. Ռոն Հաբարդին: Որպես Փարսընսի խաղընկեր 

Նորթրափը ներկայացնում էր Նոր Կտակարանի Հայտնության գրքի 17-րդ գլխի կնոջը 

Բաբելոնից: Մինչ նա կիրագործեր Փարսընսի ծրագիրը, Հաբարդը հեռացրեց նրան 

ապօրինի երկամուսնության միջոցով (ներկայանալով որպես ամուրի): Փարսընսն իր 

նամակներում մեղադրում էր Հաբարդին` Նորթրափին իրենից տանելու համար: 

Սայընթոլոգիան պաշտպանում է Հաբարդի կապը Փարսընսի սև մոգություն աղանդի 

հետ` պնդելով, թե նա ընդհատակ անցավ` լրտեսելու գործընթաց սկսելու Ծովային 

Հետախուզական գործակալության հրամանով: Ենթադրաբար, մի քանի ականավոր 

գիտանականներ էին այցելում Փարսընսի OTO տաճարը, իսկ Ռոնի գործն էր այն 

փակելը: Ջեք (Ջոն Ուայթսայդ) Փարսընսը նշանավոր հրթիռային  գիտնական էր, 

սակայն տրված բացատրությունը շատ անհավանական է թվում: Այն զուրկ է 

բանականությունից, քանզի` ինչու՞ պետք է ընդհատակյա գործակալը ստվեր նետեր 

գործողության վրա` հաստատելով երկամուսնական կապ: Երբեք չի եղել որևէ 

արձանագրություն կամ տվյալ` ապացուցելու, որ Ծովային Հետախուզական 

գործակալությունը վարձած լիներ Հաբարդին նման գործողության համար15: 

Հաբարդի օգտակար և գործնական գիտելիքները սև մոգության և օկուլտի մասին 

գոհացրեցին Փարսընսին: Քրոուլիին գրված իր նամակներից մեկում նա գովում է 

Ռոնի` ծեսերի մասին ունեցած գիտելիքները16: Այնուամենայնիվ, Աստվածաշունչը 

դատապարտում է օկուլտիստական գործունեությունը որպես գարշելի. որովհետև 

                                                
 
13 Քորիդընը վերականգնել է համարյա ամբողջ փաստաթուղթը (Քորիդըն <<Խելագար>>, 302 և հաջորդ 

էջեր) 
14 Քրոուլին և այլ օկուլտիստներ “Magic” բառի փոխարեն օգտագործում են “Magick” բառը` 

տարբերակելու իրենց ծեսերը և կախարդանքները բեմական կախարդների կողմից մարդկանց 

զվարճացնելու նպատակով կատարվող աճպարարություններից: 
15 Սայընթոլոիստները նաև պաշտպանում են Հաբարդին` ներկայացնելով Սառա Նորթրափ Հաբարդի 

կողմից ստորագրված մի փաստաթուղթ, որով նա հայտնում է, թե ապահարզանի թղթերում հայտնված 

բոլոր փաստերը կեղծ են: Իր գրքի համար Քորիդընը կապ հաստատեց Սառայի հետ: Նա կրկին 

հաստատեց ապահարզանի թղթերում եղած իր հայտարարությունները և ավելացրեց, որ 

հրաժարականը ստորագրել էր ինքնապաշտպանության նպատակով: (Քորիդըն <<Խելագար>>, 305) 
16 Նույն տեղում, 275:     

<<... Տիրոջ համար պիղծ է նա, որ զբաղվում է այդպիսի բաներով. այդպիսի բաների 

համար է, որ Տերը նրանց վերացնում է քո միջից>> (Երկրորդ օրենք 18:9-12): 

Հաբարդը պնդում էր, որ դիանետիկայի ռեսուրսները ներառնում են  <<Մանջուրիայի 

գոլդի ցեղի բժշկող մարդուն, Հյուսիսային Բորնեոյի շամաններին, Սիու ցեղի բժշկող 

մարդկանց, Լոս անջելեսի աղանդները և ժամանակակից հոգեբանությունը: Դրա 

գոյության մասին հարցման ենթարկված մարդկանց թվում էին մի կախարդ, որի 

նախնիները ծառայել էին Կուբլայ Խանի պալատում, և մի հինդու, որը կարող էր 

հիպնոսի ենթարկել կատուներին: Նրանք միստիցիզմով զբաղվել էին մակերեսային 

կերպով, ուսումնասիրել էին տվյալներ` սկսած դիցաբանությունից մինչև 

սպիրիտուալիզմ>>17: 

Հաբարդի երրորդ ամուսնությունը Մերի Սյու Ուիփի հետ տևեց մինչև իր կյանքի 

վերջը: 1977 թվականին նա գրավեց ողջ աշխարհի ուշադրությունը որպես Միացյալ 

Նահանգների կառավարության տարբեր մակարդակների դեմ  կործանարար ծածուկ 

գործողությունների հետևում կանգնած մի շատ խելացի անձ, որը կարող էր մրցակցել 

լրտեսական վեպերի հերոսների հետ: Այդ ժամանակ Հաբարդն ապրում էր 

Կալիֆորնիայում, սակայն անխոցելի վահանը կանխում էր ուղղակի կապն ապօրինի 

գործունեությունների հետ: 

Հաբարդն իր կյանքի վերջին տարիներին ապրեց մեկուսացած հասարակության 

աչքից: Բարձրաստիճան սայընթոլոգիստները մինչև մահը մեկուսացրեցին նրան իր 

ընտանիքի և եկեղեցու շատ անդամներից Քրեսթընում (Կալիֆորնիա): Քրեսթընը մի 

փոքրիկ քաղաք է` Սան Լյուիս Օբիսպոյից հյուսիս ընկած: Ըստ մահվան վկայականի 

կրկնօրինակի, նա 1986 թվականի հունվարի 24-ին ուղեղանոթային կաթված 

ստացավ: Նրա մահախոսականի մեջ երբեք չօգտագործվեցին <<մահացած>> կամ 

<<մահացավ>> բառերը, որովհետև նրանք հրաժարվում էին հավատալ, թե նման մեծ 

<<գիտական մտքի տեր>> մարդը կարող էր մահանալ այդպես զարհուրելիորեն: 

Սայընթոլոգիստները հայտարարեցին, թե Լ. Ռոն Հաբարդը վճռականորեն 

<<հեռացավ իր մարմնից>>` մարմնից դուրս անցնելու գիտահետազոտական 

աշխատանքի հաջորդ մակարդակին18: 

Հաբարդն ինքն ակնհայտորեն քաջալերեց իր համոզմունքների համակարգի 

ուսումնասիրությունը, ինչն էլ կատարվել է սույն գրքում: Սայընթոլոգիայի 

հանգանակի 7-րդ գլխում ասվում է. <<Բոլոր մարդիկ անօտարելի իրավունք ունեն` 

ազատ կերպով մտածել, խոսել, գրել իրենց կարծիքների մասին կամ հակաճառել, 

արտահայտել և գրել այլոց մասին իրենց կարծիքը>>: Եթե նրանք հավատացյալներին 

պահում են իրենց հավատքին, ապա պետք է ակնկալեն հակադիր հոդվածներ, 

նյութեր: Դրանից ելնելով է, որ մենք հակադրվում ենք Լ. Ռոն Հաբարդի կարծիքներին: 

 

Դիանետիկական շարժում 

 

Որպես գիտա-գեղարվեստական գրող Հաբարդը չէր դժվարանում ստեղծել նոր 

բառեր: Այդ տաղանդն էլ դարձավ դիանետիկայում և սայընթոլոգիայում նոր 

տերմինաբանության հիմնաքարը: Կրոնա-եկեղեցական հրատարակությունները 

հաճախ պարունակում են նոր տերմինների բառարաններ: Դրանք տպագրում են նաև 

                                                
17

 Լ. Ռոն Հաբարդ. <<Դիանետիկա. գիտության զարգացում>> (Astounding Science Fiction (մայիս, 1950): 

48: 
18 Քորիդըն. <<Խելագարը>>, 17: 

տեխնիկական բառարան երեք հազար նոր տերմիններով և սահմանումներով: 

Այնուամենայնիվ, հետաքրքիր է, որ <<սայընթոլոգիա>> բառն առաջին անգամ 

օգտագործվել է 1934 թվականին գերմանացի սոցիալ հոգեբան դոկտոր Ա. 

Նորդընհոլցի կողմից19: 1904 թվականին ֆրանսիացի ֆիզիոլոգ Ռիչարդ Սեմոնը 

հնարեց <<էնգրամ>> տերմինը20: <<էնգրամ>>-ը դիանետիկայում և սայընթոլոգիայում 

ամենից հաճախ օգտագործվող բառերից մեկն է:  

Դիանետիկա նշանակում է <<մտքի միջոցով>> կամ <<հոգու միջոցով>>: Հաբարդը 

զարգացրեց դիանետիկան` հրապարակելով իր տեսությունից երեք շատ երկար 

հատվածներ` “Astounding Science Fiction” (<<Ապշեցուցիչ գիտա-գեղարվեստական 

գրականություն>>) պարբերականի մայիս, հոկտեմբեր և 1951 թվականի հունվար 

համարներում: Ըստ “Publisher’s Weekly” (<<Հրատարակիչի շաբաթաթերթ>>) թերթի` 

առաջին երկու ամսում վաճառվեց <<Դիանետիկա>>-ի 50.000 օրինակ, և ազգովի 

սկիզբ առան դիանետիկայի 750 խմբեր21: Մեկ տարի անց նրանց ընթերցողների թիվը 

150.000 էր, իսկ հետևորդներինը` 2.5 միլիոն: Դիանետիկան թափանցեց քոլեջները և 

հրապուրեց միջին դասի Ամերիկան տարօրինակ մի կոչով, որը զարգացավ` 

դառնալով աղանդային  կառույց: 

Հաբարդի նոր` <<մտքի գիտության>> զարգացմանը զուգընթաց դիանետիկայի 

լուսավորող օգուտները կարծես թե իրապես անսահմանափակ դարձան22: Ըստ 

Հաբարդի` մարդկությունը <<հիմնականում լավն է>>23: Բոլոր մարդկանց հիմնական 

բնազդը <<ապրելը, կենդանի մնալն է>>24: Մարդու միջավայրային պայմանները և 

ցավագին փորձառություններն առաջ են բերում ձախողումներ: Ուստի, եթե մարդը 

փոխում է իր նյութական դրությունը և վերացնում է ցավը, ապա նրա պայմանները 

բարելավվում են: Ուրեմն, մարդու ապրելու համար երկու կարևոր գործոններն են 

ցավից խուսափելը և հաճույք ստանալը25: 

Մարդու մտքի կառուցվածքը պարզեցվում է` միտքը բաժանելով երեք հիմնական 

կատեգորիաների. վերլուծական  միտք, հակազդական (ռեակտիվ) միտք և սոմատիկ 

միտք26: Վերլուծական միտքն  աշխատում է <<կատարյալ, ճշգրիտ համակարգչի>> 

նման, երբեք սխալ թույլ չի տալիս27: Դա նաև անձի <<եսն>> է28: Հակազդական միտքն 

աշխատում է <<բացարձակապես ազդակ-պատասխան հիմունքով>>29: Հակազդական 

միտքը պահում է անցյալ փորձառությունների  մտավոր պատկերի արտացոլումները, 

որոնք կոչվում են <<էնգրամ>> և որոնք ակնհայտորեն <<մոլորությունների, 

շեղումների և պսիխոսոմատիկ  հիվանդությունների միակ աղբյուրն են>>30: Ոմանք 

                                                
19 Ջորջ Մալկո. <<Սայընթոլոգիա. նոր կրոն>> (Նյու Յորք, Dell Publishing, 1970), 64: Մալկոն 

զուգահեռներ է անցկացնում Հաբարդի և Նորդընհոլցի մոդելների միջև և ի հայտ է բերում որոշ 

աղքատիկ հիպոթետիկ նմանություն (116-119): 
20 Դանիել Լ. Շախտեր. <<Անծանոթը<<̔էնգրամ>>-ի հետևում՚ (Հիլսայդ, Նյու Ջերսի: Lawrence Erlbaum 

Associates, Publishers, 1982), 186: 
21 “Pablisher’s Weekly”, (սեպտեմբեր 16, 1950): 1124: 
22 Հաբարդ. <<Դիանետիկա>> 7: 
23 Նույն տեղում, 26: 
24 Նույն տեղում, 29: 
25 Հաբարդ. <<Դիանետիկա>> 44: 
26 Նույն տեղում, 61: 
27 Նույն տեղում, 62: 
28 Նույն տեղում, 61: 
29 Նույն տեղում, 577:  
30 Նույն տեղում: 

հակազդական միտքը նմանեցնում են ենթագիտակցական մտքին: Վերլուծական 

միտքը  և հակազդական միտքն ուղղորդում են սոմատիկ միտքը և<<ՙլուծումն 

իրականացնում ֆիզիկական մակարդակի վրա>>31: Այս միտքն է պահում մարմինը 

կարգավորված և գործող վիճակում: 

Մարդկության հիմնախնդիրն այն է, որ հաճախ հակազդական միտքը  խոչընդոտում 

է վերլուծական մտքին: Վերլուծական միտքը, որը հիմնականում <<անձն>> է32, 

(կատարյալ համակարգիչ լինելով) կարող է անթերի կերպով ղեկավարել անձի 

կյանքը, եթե չլինի հակազդական մտքի խոչընդոտումը33: 

Թվում է, թե վերլուծական միտքը խոչընդոտող այդ մեղավորը ստիպում է 

վերլուծական մտքին լռել: Սայընթոլոգիան դա կոչում է  անգիտակցության պահ, թեև 

հաճախ մարմինն արթուն և աշխույժ է: Հաբարդը բացատրում է. <<Երբ անհատն 

ամբողջովին կամ մասնակիորեն <<անգիտակից է>>, հակազդական միտքն է 

ամբողջովին կամ մասնակիորեն ներխուժում: Երբ մարդը լիովին գիտակից է, նրա 

վերլուծական միտքն է լիովին տնօրինում իր օրգանիզմը>>34: Այդպիսի անգիտակից 

պահերին վերլուծական միտքը մանրամասն գրանցումներ է ստանում զգայական 

օրգաններից: Ասած, տեսած, շոշափած, զգացած կամ ըմբռնած ամեն մի բան 

գրանցվում է հակազդական մտքի կողմից որպես <<էնգրամ>>: Այդ գրանցումը 

<<հիշողություն>> չէ, այլ` <<էնգրամ>> կոչվող շարժանկարին նման պատկեր35: 

Հակազդական միտքը պահեստավորում է այդ <<էնգրամ>>-ը, որն աշխատում է 

խրախուսել մարդուն` հակազդելու ազդակին, խթանին: 

Տրված է հետևյալ օրինակը. <<Որպես էնգրամի և Հոգու վրա նրա ազդեցությունների 

օրինակ, ենթադրենք թե պարոն Ա.-ն անզգայացման միջոցով ենթարկվել է 

տոնզիլէկտոմիայի (նշիկների հեռացման): Ձեռնոցներ հագնող վիրաբույժը 

գործողության ժամանակ բարկացած տոնով դիտողություն է անում ապաշնորհ 

բուժքրոջը և ասում. <<Դուք չգիտեք, թե ինչ եք անում>>: Պարոն Ա.-ն առողջանում է: 

Մի քանի ամիս անց պարոն Ա.-ն, գրասենյակում ծանր աշխատանքային օրվա 

ընթացքում մի փոքր հոգնելով, վիճում է իր գործատուի հետ (որը պատահաբար 

նույնպես ակնոց է կրում): Գործատուն ասում է. <<Դուք չգիտեք, թե ինչ եք անում>>: 

Պարոն Ա.-ն  գլխապտույտ է զգում, բթացած վիճակում է, կոկորդը ցավում է: Այս 

դեպքում տեղադրվում է պայմանական իմաստային պատասխանի, հակազդման 

դիսկը, որը ներգործում է <<Տետան>>-ի (Լ. Ռոն Հաբարդի կողմից 

<<հայտնագործված>> պարբերականորեն վերամարմնավորվող մի բան) վրա36: Այդ 

էնգրամները դրդում են մարդուն խելացնոր կերպով արձագանքել  հասարակության 

մեջ տեղի ունեցող երևույթներին, իրականում դրանք մարդուն դարձնում են 

<<խելագար, խենթ, անընդունակ, անկարող և հիվանդ>>37:  

Վերլուծական մտքին խոչընդոտող հակազդական մտքի հարուցած խնդիրների 

լուծման ելքը հակազդական մտքի բոլոր էնգրամներից ազատվելն է: Երբ դա 

                                                
31 Նույն տեղում, 56: 
32 Նույն տեղում, 61: 
33 Նույն տեղում, 66: 
34 Նույն տեղում, 82 
35 Նույն տեղում, 83 
36 Սայընթոլոգիայի անձնակազմ. <<Սայընթոլոգիա. համաշխարհային մի կրոն է ծագում տիեզերական 

դարում>> (Լոս Անջելես, Church enter, 1974), 28: 
37 Հաբարդ. <<Դիանետիկա>>, 84: 

իրականացված է, անձը կոչվում է <<մաքուր>>: Մաքուր անձը նույն իրավիճակի 

նկատմամբ ոչ մի արձագանք, հակազդեցություն, պատասխան չունի, որովհետև 

նրան ոչ մի ազդակ, խթան չի դրդում, խրախուսում: Դիանետիկայի նպատակն է  

մաքրել անհատին անցյալի իր բոլոր էնգրամներից38: Սկզբում դիանետիկան 

առնչվում էր էնգրամներին միայն անհատի կենաց օրոք: Ավելի շատ 

փորձարկումներից հետո սայընթոլոգիստները պնդում են, թե իրենք անցյալ 

կյանքերից էլ են բերում էնգրամներ,  (այդ երևույթը կոչվում է վերամարմնավորում) 

որոնց մաքրումն անհրաժեշտ է: 

<<Մաքուր>> անձը դեպի մարդու հաջորդ փուլի` նոր մարդ (hom sapiens) կոչվող 

աստվածանման էակի զարգացման ճանապահին է: Հաբարդը տեղեկացնում է, որ 

մաքուր անհատը  

... կարող է ստուգման և քննման ենթարկվել պսիխոզների, նևրոզների 
հարկադրանքների ու ճնշումների (որոնք բոլորն էլ շեղումներ են) և ցանկացած 
ինքնածին (ինքնակառավարվող) հիվանդությունների (պսիխոսոմատիկ) 
հայտնաբերման համար: Այդ ստուգումները և քննումները հաստատում են, որ 
մաքուր անձինք միանգամայն զերծ են այդպիսի հիվանդություններից կամ 
շեղումներից: Մտավոր կարողությունների և ընդունակությունների լրացուցիչ 
ստուգումները ցույց են տալիս, որ դրանք ընդունված չափանիշից շատ բարձր են39: 
Հաբարդը շարունակում է մաքուրի հանդեպ պոտենցիալ ակնկալիքը: Այն մաքրում է 

տեսողությունը, դադարեցնում ականջներում խշշոցը, բարձրացնում մտավոր 

կարողությունների և ընդունակությունների ցուցանիշը, բուժում սովորական 

մրսածությունը, հարբուխը, սովորականից 120 անգամ արագացնում մտավոր 

հաշվարկը և փրկում է ամուսնությունները40:  

Հաբարդի հիպոթեզի կիրառումը նշանակում է էնգրամների հաղթահարում  

<<դիանետիկական թերապիայի>> միջոցով: Դա կատարվում է <<աուդիտորի>> 

կողմից, որն <<աուդիտի է ենթարկում>> էնգրամը: <<Դիանետիկա>>-ի 

հրատարակությունից հետո Հաբարդը ներմուծեց էլեկտրոնային գալվանոմետրը, որն 

օգնում է աուդիտին: Դեռևս ոչ մաքուր մարդը մարդը բռնում է թիթեղե երկու 

պահածոյատուփեր, որոնք մետաղալարելով միացած են էլեկտրոնային 

գալվանոմետրին, իսկ աուդիտորն այդ նույն ժամանակ նստում է մարդու դիմաց և 

հետևում է էլեկտրոնային գալվանոմետրի սլաքին: Աուդիտորը <<հրահանգներ>> է 

տալիս դեռևս ոչ մաքուր մարդուն, իսկ սլաքի տատանումը որոշում է, թե արդյո՞ք 

հայնաբերվել է որևէ հնարավոր էնգրամ: Հետևելով էնգրամին` դեռևս ոչ մաքուր 

մարդուն ուղղված հարցերի միջոցով, կարելի է ջնջել էնգրամը: Թեև ոչ մաքուր 

մարդու համար դա կարող է լինել պրոբլեմների սկիզբը միայն: Կարող են 

հայտնաբերվել առաջին էնգրամի հետ կապված այլ էնգրամներ, որոնք էնգրամների 

շղթա են առաջացնում: Որևէ անձի` վերջնականապես մաքուր դարձնելու 

նպատակով աուդիտի համար կարող են պահանջվել տարիներ: 

Հաբարդը պնդում է, թե իր արդյունքները գիտական ուժ ունեն և հիմնված են 

կլինիկական ուսումնասիրությունների վրա: Այնուամենայնիվ, քննադատները հենց 

սկզբից դա հերքել են: “Publisher’s Weekly” շաբաթաթերթը41  հաղորդեց, որ Հայկական 

                                                
38 Նույն տեղում, 14: 
39 Նույն տեղում: 
40 Նույն տեղում 17-18, 122, 125, 228, 411: 
41 (Սեպտեմբեր, 16, 1950): 1124: 

Հոգեբանական Ընկերությունը 1950 թվականի սեպտեմբերին տեղի ունեցած ժողովի 

ժամանակ նախաձեռնեց <<առաջին համաձայնեցված գործողությունն ընդդեմ>> 

դիանետիկայի: Կազմակերպության 8.000 անդամների կողմից միաձայն որոշում 

ընդունվեց, որում ասվում էր, թե Հաբարդի պնդումները դիանետիկայի շուրջ <<չեն 

հիմնավորվում փորձով հաստատված այնպիսի փաստերով և ապացույցներով, որոնք 

պահանջվում են գիտական ընդհանրացումների հաստատման համար>>: 

<<Ամերիկյան Բժշկական Ընկերության հանդես>>-ի նախկին խմբագիր դոկտոր 

Մորիս Ֆիշբեքը հրապարակայնորեն նախազգուշացրեց մարդկանց <<դիանետիկայի 

նման միտքը բուժող աղանդներից>>42: Հոգեբան Էրիկ Ֆրոմն իր դիտողություններն 

ուղղեց Հաբարդի տեխնիկային: <<Դիանետիկան մարդու բարդույթների հանդեպ որևէ 

հարգանք կամ ընբռնում չունի>>, - ասաց նա: Դոկտոր Ֆրոմը բացահայտեց, որ 

Հաբարդը գերհագեցրել էր դիանետիկան ճշմարտություններով, 

կիսաճշմարտություններով և պարզ անհեթեթություններով>>43: 

Մեկ այլ հիմնախնդիր, որը թվում էր, թե դիմագրավել էր Հաբարդին, այն էր, որ ոչ մի 

մաքուր մարդ չէր եղել մինչև 1966 թվականի փետրվարը, երբ Ջոն ՄաքՄասթըրը 

կոչվեց աշխարհի առաջին մաքուր մարդը: Քննադատներին մտահոգում էր այն, որ 

Հաբարդն ինքնիրեն երբեք մաքուր չհայտարարեց, միչև որ <<Դիանետիկա>>-ի լույս 

տեսնելուց հետո մի քանի տարի չանցավ: Այնինչ, պարզվեց, որ 1950 թվականի մի 

քանի թերթերում մի փոքր պատմություն կար ավելի վաղ ապրած մաքուր մարդու 

մասին:  

1950 թվականի օգոստոսի 10-ին Հաբարդը Լոս Անջելեսում վարձեց Shrine լսարանը: 

Մոտավորոպես 4.000 հոգի եկավ տեսնելու աշխարհի առաջին մաքուր մարդուն` 

օրիորդ Սոնյա Բիանկային, որը Բոստոնում ֆիզիկա էր ուսումնասիրում: Հիմնվելով 

դիանետիկական թերապիայի վրա, Հաբարդը հայտարարեց, թե օրիորդ Բիանկան 

կատարյալ հիշողություն ունի և կարող է հիշել իր կյանքի յուրաքանչյուր պահը: Երբ 

ունկնդիրները հարցեր ուղղեցին նրան, նա չկարողացավ հիշել ֆիզիկայի հիմնական 

բանաձևերը, և ոչ էլ Հաբարդի` մի քանի րոպե առաջ տեսած փողկապի գույնը: 

Մարդիկ սկսեցին դուրս գալ լսարանից` ծաղրական ու խայթիչ հարցեր ուղղելով 

Բիանկային: Հաբարդն արագորեն բացատրեց, որ ինքը պատահմամբ տեղավորել էր 

Բիանկային <<ներկայում>>` կոչ անելով նրան <<հիմա հանդես գալ>>: Ուստի, 

Հաբարդը համոզեց, որ նա կարող էր հիշել միայն ներկան, իսկ անցյալից` ոչինչ: 

Հաբարդի բացատրությունը ոչ մեկին չհամոզեց, և դրանով ավարտվեց էլ օրիորդ 

Բիանկայի ձախողումը: 

Շատ սայընթոլոգիստներ դեռևս պնդում են, թե աշխարհի առաջին մաքուր մարդն ի 

հայտ եկավ 1966 թվականին,  այդ փաստն ըստ Հաբարդի ակնհայտորեն ճիշտ չէ: 

<<Սայընթոլոգիայի հանդես>>-ի 1954 թվականի հունվարի 15-ի համարում Հաբարդը 

գրեց, թե ինքն ինչպես էր մաքրել 50 մարդու: Նա նաև ավելացրեց, որ աուդիտորները 

մաքրել էին այդ թվից շատ ավելի մեծ թվով մարդկանց: 

 

Սայընթոլոգիայի եկեղեցին 

 

Հաբարդի հիմնած շահույթ չհետապնդող առաջին կազմակերպությունը <<Հաբարդի` 

դիանետիկական ուսումնասիրությունների հիմնադրամ>>-ն էր: Մինչև 1950 

                                                
42 Newsweek (Հոկտեմբեր 16, 1950): 59: 
43 Սեն. <<Մոլորություններ>>, 114: 

թվականի նոյեմբերը մշակվեցին դիանետիկայի երեք դասընթացներ: 1954 թվականին 

հիմնվեց սայընթոլոգիայի եկեղեցին` որպես շահույթ չհետապնդող ընկերություն: 

Հաբարդի խոսքերով` սայընթոլոգիայի իմաստն էր` <<գիտենալու մասին գիտենալը 

կամ` գիտելիքի մասին գիտությունը>>44: <<Սայընթոլոգիայի եկեղեցին օգտագործում 

է քրիստոնեության պատմական խաչին նման խաչ, այն բացառությամբ, որ այն ունի 

կենտրոնից սկիզբ առնող չորս կարճ ծայրեր: <<Տեխնիկական բառարան>>-ում նշվում 

է, թե Հաբարդը խաչը փոխ է առել քրիստոնեությունից: Այնտեղ ասվում է. <<Խաչի 

մոդելը եկավ Արիզոնայի մի շատ հին իսպանական միսիայի կողմից ավազի մեջ 

թաղված մի կաղապարից, որը Ռոնն էր գտել` փորելիս>>45: Սայընթոլոգիայի 

եկեղեցու սպասավորները հաճախ հագնում են հոգևորականի երկար սև հագուստ ու 

սպիտակ օձիք և վզից կախում են երեք դյույմանոց խաչեր: Քանի որ նրանք էլ են 

գործածում <<պատվելի>> տիտղոսը, ապա հեշտությամբ կարելի է սխալվել և նրանց 

ընդունել իբրև քրիստոնյա սպասավորներ, չնայած որ նրանց կրոնն այլ պատմություն 

է ներկայացնում: 

Հաբարդի կողմից <<տետան>>-ի հայտնագործումը սայընթոլոգիային կրոնական 

բնույթ հաղորդեց: Տետանը նմանեցվում է մարդու հոգուն: Սայընթոլոգիայում 

տետանը հավետանական մի բան է, որը վերամարմնավորվում է միջմոլորակային 

կենսաձևերում: Որպես մարդ` երկիր հասնելուն պես, նրա նպատակն է  

ազատությունը ծննդի և վերածննդի ցիկլերից: Երկիրն այն տեղն է, որտեղ 

սայընթոլոգիան ներկայացնում է համակարգը:  

Եկեղեցուն հարող շատ մարդիկ հետևում են եկեղեցուն <<Դիանետիկա>>-ի 

ընթերցանությունից հետո: Նրանք հետևում են այդ ուղուն` անցնելով 

կատարելագործման մակարդակներով և հուսալով կենաց օրոք հասնել 

<<մաքրության>>: Առաջարկվում են դասընթացներ` վերապրելու համար կյանքի ութ 

դինամիկաների միջոցով, որոնց թվում են սեփական անձը կամ <<ես>>-ը, սեռը, 

խումբը, մարդկությունը, այլ կենսաձևերը, ՆԷՏԺ-ը (նյութ, էներգիա, տարածություն, 

ժամանակ), հոգիները և գերագույն Արարածը: Մաքրված տետանը պետք է սովորի 

վերահսկել իր շրջակա միջավայրը և դառնալ <<գործող տետան>> (ԳՏ): ՆԷՏԺ-ը 

(նյութ, էներգիա, տարածություն, ժամանակ) ֆիզիկական տիեզերքն է: Տետանից բացի 

ամեն ինչ ՆԷՏԺ է: Տետանը կարող է պոտենցիալ կերպով վերահսկել  ՆԷՏԺ-ը` 

գործելով իր մարմնից անկախ46: Քանի որ ԳՏ-ն իր մարմնի կարիքն այլևս չի զգում, 

կարող է իր հայեցողությամբ թողնել մարմինը <<արտաքինացման>> գործողության 

միջոցով` աստղային պրոյեկցիայի նման47: ԳՏ-ները հաղթահարում են ութ 

մակարդակներ, սակայն ամենաբարձր` ութերորդ մակարդակը` <<բացահայտված 

ճշմարտությունը>>, հասանելի է միայն մի քանի անդամների: 

Գործնական մակարդակում նրանք հաճախ հիշեցնում են սայընթոլոգիստներին, որ 

<<սայընթոլոգիան գործում, աշխատում է>>: Այնուամենայնիվ, սայընթոլոգիստները, 

որոնց նպատակն է աշխարհն ավելի լավ տեղ դարձնելը, բռնվեցին  հանցավոր 

քրեական  գործունեության մեջ, որը կարծես թե հակասում է իրենց կրոնին և 

փիլիսոփայությանը: Ավելի քան 5.000 սայընթոլոգիստներ ընդգրկվեցին Միացյալ 

Նահանգների դեմ ուղղված լրտեսական ամենագաղտնի գործողություններից մեկում: 

                                                
44 Լ. Ռոն Հաբարդ. <<Դիանետիկայի և սայընթոլոգիայի տեխնիկական բառարան>> (Լոս Անջելես, 

American Saint Hill Organization, 1975), 369:     
45 Նույն տեղում, 371:   
46 Հաբարդ. <<Տեխնիկական բառարան>>, 279:   
47 Հաբարդ. <<Դիանետիկա>>, 115: 

Ակնհայտորեն, գործում ներգրավվածներից ոչ ոք որևէ կրոնական կամ բարոյական 

պարտավորվածություն չէր զգում` բացահայտելու հանցագործությունները: 

Ընդհատակում գործող երկու սայընթոլոգիստներ, Միացյալ Նահանգների 

հավատարմատարի օգնականի գրասենյակ մուտքի համար օգտագործելով ներքին 

հարկային ծառայության ներկայացուցիչների կեղծված կրծքանշաններ, միանգամայն 

պատահականորեն կոպիտ սխալ թույլ տվեցին և բռնվեցին: Երեք տարվա 

գործողությունը  կասեցվեց: 

Այդ ապօրինի գործունեությունները հայտնի դարձան, երբ 1977 թվականին 

մեղադրանք ներկայացվեց տասնմեկ բարձրաստիճան սայընթոլոգիստների: 

Մեղադրվողների թվում մատնանշվեց գործողության հիմնադրի և ուղղորդողի կինը` 

Մերի Սյու Հաբարդը: Դատական վկայությունները և ապացույցները, որոնք կազմում 

էին մոտավորապես 33.000 փաստաթուղթ, կապեցին սայընթոլոգիստներին 

կառավարություն ներթափանցման, կողոպուտների, գաղտնալսման սարքերի 

տեղադրման, հեռախոսազրույցների գաղտնալսման և դասակարգված 

տեղեկությունների ու տվյալների գողության հետ: Գործողությունների թիրախն էին 

<<Դաշնային առևտրի  և Ատոմային էներգիայի հանձնախմբերը, Ազգային 

անվտանգության և Պաշտպանության հետախուզական գործակալությունները, 

Զբաղվածության, Բանակային և Նավատորմային դեպարտամենտները, Միացյալ 

Նահանգների մաքսային ծառայությունը, Ինտերպոլը  և Միացյալ Նահանգների 

ոստիկանական շատ բաժանմունքներ>>48: Մեղադրվող բոլոր տասնմեկ 

սայընթոլոգիստներն էլ սկզբում իրենց մեղավոր չճանաչեցին քսանութ հոգուց 

կազմված երդվյալների դատարանի  ներկայացրած մեղադրանքներում: Նրանց դեմ 

եղած բազում փաստարկների և ապացույցների քննարկումից և քննումից հետո 

նրանք մեղավոր ճանաչվեցին մեկ մեղադրանքի առնչությամբ` դատական քննության 

և ավելի խիստ դատավճռի փոխարեն: 1979 թվականի հոկտեմբերի 26-ին ինը 

սայընթոլոգիստներ (տասնմեկից երկուսն Անգլիայում էին) դատապարտվեցին: Լ. 

Ռոն Հաբարդը և քսանչորս այլ սայընթոլոգիստներ համարվեցին համադավադիրներ, 

թեև նրանց մեղադրանք չներկայացվեց49: Մերի Սյու Հաբարդը և չորս 

բարձրաստիճան սայընթոլոգիստներ դատապարտվեցին հինգ տարվա 

բանտարկության և տուգանքի` յուրաքանչյուրը  100.00 ԱՄՆ դոլարի չափով: 

Սայընթոլոգիայի եկեղեցին փաստեր է բերում, որ երկար ժամանակ ամերիկյան 

կառավարության կողմից ճնշման է ենթարկվել: Եթե անգամ դա ճշմարիտ լիներ, 

հանցավոր գործունեությունը ճիշտ լուծում չէ: Այդ առումով  սայընթոլոգիայի 

կրոնական համոզմունքները կորցրեցին իրենց նշանակությունը, քանզի <<մաքուր>> 

մարդը, հատկապես ԳՏ-ը, չպետք է հանցանք գործի: Այդ դեպքերում  սայընթոլոգիան 

իրեն չարդարացրեց: Այն ստվեր է նետում ԳՏ-ների վրա, որոնք ենթադրվում է, որ 

<<մաքրված են բոլոր վատ կամ անօգուտ պատասխաններից, որոնք նրանց հետ են 

պահում ապրելուց և մտածելուց>>50: 

Սայընթոլոգիայի եկեղեցու համաշխարհային կենտրոնակայանը Քլիըրուոթըրում է 

(Ֆլորիդա): Մի քանի տարի Լ. Ռոն Հաբարդը գործերը վարեց կառավարության 

հասանելիությունից դուրս` միջազգային ջրային տարածքներում նավարկող Ապոլլո 

նավի վրա տեղակայված լողացող կենտրոնակայանում: Ներկայիս ղեկավարությունն 

                                                
48 People’s Weekly (հոկտեբեր 14, 1978): 23: Տես նաև Christianity Today (դեկտեմբեր 7,1979): 
49 “Reader’s Digest”, (մայիս 1980): 91 
50 Հաբարդ. <<Տեխնիկական բառարան>>, 75: 

իր նոր լողացող գրասենյակով` Ֆրիուինդզով, ընդօրինակում է իր հիմնադիրին: 

Հարուստ սայընթոլոգիստները Կարիբյան ծովում մեկ շաբաթյա նավարկության 

համար Ֆրիուինդզին են վճարում 15.000 ԱՄՆ դոլար, իսկ վերջինս նույնությամբ 

ընդօրինակում է որոշումներ կայացնող բարձաստիճան սայընթոլոգիստների 

գրասենյակը51: Լ. Ռոն Հաբարդի  աշխատությունների պահպանության նպատակով 

վերջին շրջանում կառուցվել է բազմամիլիոն դոլար արժողության մի շինություն, որն 

անցնում է  Ուոքըր Մաունթինով, Եվրիկայի (Կալիֆորնիա) հարևանությամբ: 

Սայընթոլոգիայի ձեռքը հասնում է կյանքի մի քանի շրջաններին: Մարդիկ հաճախ 

մատնացույց են անում սայընթոլոգիայի հաջողությունը թմրամոլության դեմ 

պայքարի ծրագրերում: Նարկանոնը թմրամոլությունից բուժման ակնհայտորեն 

հաջող  ծրագիր է: Սայընթոլոգիան ունի նաև Կրիմինիոնը` հանցագործների 

վերադաստիարակման և հանցավոր ուղուց նրանց հետ պահելու ծրագիրը: գործում է 

նաև <<Երջանկության տանող ուղին>> ծրագիրը, որը <<ոչ-կրոնական>> բարոյական 

դաստիարակության ծրագիր է: (Հակառակ իրենց պնդմանը,  մենք տեսնում ենք, որ Լ. 

Ռոն Հաբարդի <<կրոնը>> նշմարվում է ամբողջ տեքստում): Սայընթոլոգիայի 

հռչակավոր կենտրոնը ջանում է բավականություն պատճառել ականավոր 

դեմքերին` հաճախ ծրագրերի համար օգտագործելով նրանց գրավոր 

հավանությունը, մակագրությունը  կամ ստորագրությունը: Սայընթոլոգիայի 

ծրագրերին իրենց հայտնի լինելու հանգամանքով նպաստել են դերասանուհիներ 

Քերըն Բլեքը, Փրիսցիլա Փրեսլին, Քիրսթի Էլլին, երգիչներ Լու Ռոլզը, Այզըք Հեյեսը, 

դերասաններ Ջոն Թրավոլթան, Թոմ Քրուզը, ջազային ժանրի երաժիշտներ Չիք 

Քորիան և Սթենլի Քլարքը: Այդ ծրագրերը հաճախ քայլեր են հանդիսացել` 

առաջնորդելու անտեղյակ մարդկանց դեպի իրենց եկեղեցու աստվածաշնչային կեղծ 

ուսմունքները, թեև սայընթոլոգիստները կարող են մատնանշել շատերին, որոնք 

օգնություն են ստացել առանց իրենց միանալու: Վերականգնման, բուժման կամ 

վերադաստիարակության փաստը չպետք է շփոթել աստվածաշնչային փրկության 

հետ: Մենք կարող ենք ուրախանալ, երբ որևէ մեկը վերջ է տալիս թմրամոլությանը, 

սակայն մարդն առանց Հիսուս Քրիստոսի զուրկ է փրկությունից: Շատ ոչ-քրիստոնյա 

խմբեր են գործի դրել  վերականգնման և առողջացման ունակություններ, սակայն դա 

դեռ ոչինչ չի ասում նրանց ուսմունքների, վարդապետության մասին: 

Սայընթոլոգիայի կեղծ աստվածաբանությունը կտանի մարդկանց դեպի 

հավիտենական դժոխք: Առողջացած հարբեցողները և թմրամոլները դեռևս կարիք 

ունեն անկեղծ և անձնական հաղորդություն գտնելու Մեր Տեր Հիսուս Քրիստոսի հետ: 

Միայն նա է, որ վերածնում, բարեփոխում է մարդուն Սուբ Հոգու նորոգությամբ 

(գործք Առաքելոց 4:12, Թուղթ եբրայեցիներին 1:2, Պողոս Առաքյալի թուղթը Տիտոսին 

3:5): 

 

Սայընթոլոգիայի սուրբ գիրքը 

 

Ցանկացած կրոնի հեղինակության աղբյուր ընթերցողին արագորեն պատկերացում է 

տալիս իր համաշխարհային համընդհանուր տեսակետի շուրջ: Սայընթոլոգիայի 

գրականության  մեջ երբեք չեն նշվում Աստված, Հիսուս Քրիստոս, Սուրբ Հոգի, 

Աստվաշածունչ, Փրկություն բառերը կամ քրիստոնեությանն առնչվող այլ 

                                                
51 The Cult Observer, 9:4 (1992): 9: 

աստվածաբանական տերմիններ: Սայընթոլոգիայի վերաբերյալ  Լ. Ռոն Հաբարդի 

բոլոր աշխատությունները, սկսած <<Դիանետիկա>>-ից, համարվում են այդ եկեղեցու 

սուրբ գրքերը: Եթե նրա աշխատությունները սուրբ գրքեր են, ապա մենք պետք է 

դրանք համեմատենք Աստծու իսկական Սուրբ գրքի` Աստվածաշնչի հետ: Հիսուս մեզ 

հիշեցնում է, որ մենք փշերից խաղող և տատասկից թուզ չքաղենք (Ավետարան ըստ 

Մատթեոսի 7:16): Սայընթոլոգիայի բարիքը կարող է չափվել իր սուրբ գրքերով` Լ. 

Ռոն Հաբարդի աշխատություններով: Մենք նաև հետևություններ կանենք նրանց 1954 

թվականի կանոնադրությունից, որն ընդհանուր գծերով համակարգված կերպով 

ուրվագծում է իրենց այն սկզբունքները և համոզմունքները, որոնք չեն արտահայտվել 

այլ աշխատություններում:  

Նրանք իրենց կանոնադրության մեջ (2.i.14) նկարագրեցին իրենց <<սուրբ գիրքը>> 

որպես <<Մեծ Ուսուցիչների, ներառյալ նաև Սբ. Ղուկասի աշխատությունների և 

նրանց մասին աշխատությունների հավաքածու>>: Սակայն, տարօրինակ կերպով, 

սայընթոլոգիայի գրքերում փաստորեն ոչ մի հղում չկա Սբ. Ղուկասին: Հաբարդն իր 

եկեղեցու աղբյուրները բացահայտեց <<Դասախոսություններ փյունիկի մասին>> 

աշխատությունում (1954թ.): Նա գրեց. <<Վեդան (Հինդու) լավագույնս ընթերցվում է 

սանսկրիտից գրական թարգմանությամբ... Սայընթոլոգիայի մեր նյութերի զգալի 

մասը գտնվում է հենց այնտեղ: Թաո նշանակում է իմացականություն, այլ խոսքերով` 

այն սայընթոլոգիայի նախահայրն է, <<գիտենալ, թե ինչպես գիտենալու>> 

ուսումնասիրությունն է: Վեդան, Թաոն և Դարման բոլորն էլ նշանակում են 

իմացականություն... Մենք առաջին անգամն ենք պարզում, որ Բուդդան իրականում 

կոչվում էր Բոդի... Այն հավանաբար դիանետիկական հրատարակություն լիներ... Ինձ 

նշում են մեկ այլ մակարդակ` Արհատը, որին ես առանձնապես ծանոթ չեմ, և որն, 

ասում են, թե ավելի համեմատելի է Մաքուր Տետայի մասին մեր գաղափարին: 

Դյանան... կարող է բառացիորոն թարգմանվել որպես <<սայընթոլոգիայի հնդկական 

տարբերակ՚` եթե ուզում եք թարգմանել>>52: Այստեղից կարող ենք տեսնել Հաբարդի 

աստվածաբանական հեղինակությունների համադրական բնույթը: Նա կարծես թե 

նախընտրում էր բուդդիստական մարգարեական մեկնաբանությունը և հավատում 

էր, որ այն կիրառելի է իր կյանքի հանդեպ: Նա գրում է. <<Ճմարտությունն այն է, որ 

ուսումնասիրում եք Գաութամա Սիդարթայի` 2.500 շուրջ տարի առաջ սկսած 

աշխատության հետաձգված տարբերակը: Բուդդան կանխագուշակում էր, որ 2.500 

տարի անց ամբողջական աշխատանքը կավարտվի Արևմուտքում... Դե, մենք էլ 

ավարտեցինք այն>>53: 

Սայընթոլոգիան պնդում է, թե իր եկեղեցին <<այլ կրոնների կամ կրոնական 

պրակտիկաների հետ հակասության, բախման մեջ չէ, քանի որ նրանց համար 

հստակեցնում և պարզաբանում է մարդու հոգևոր բնույթը>>54: Սակայն Հաբարդը 

կասկածի է ենթարկում Աստվածաշնչի ծագումը` ասելով. <<Զարմանալի էր, որ մենք 

նայում ենք Աստվածաշունչը և զգում, որ կարդում ենք եգիպտական <<Մեռյալների 

գիրքը>>: Այսօրվա Նոր Կտակարանի առակներն ավելի վաղ հայտնաբերվել են շատ 

այլ տեղերում: Դրանցից մեկն է եգիպտական <<Մեռյալների գիրքը>> որը 

                                                
52 Լ. Ռոն Հաբարդ. <<Դասախոսություններ փյունիկի մասին>> (Լոս Անջելես: The Church of Scientology 

California Publications Organization United States, 1969),  12, 16, 18, 19: 
53 Advance! (Դեկտեմբեր, 1974): 5: 
54 Լ. Ռոն Հաբարդ. <<Կամավոր սպասավորի դասագիրք>> (Լոս Անջելես: Church of Scientology 1976), 

xiv. 

ժամանակային առումով զգալիորեն նախորդում է Նոր Կտակարանին>>55: Ինչպես 

բնորոշ է Հաբարդի աշխատություններին, իր այս պնդումերը հիմնավորելու համար 

չի բերվում որևէ փաստարկ, ապացույց կամ աղբյուր: 

Աստվածաշնչի և սայընթոլոգիայի աղբյուրների միջև կան կարևոր հակասություններ: 

Հիսուս` որպես Աստծու միակ որդի, չէր վստահում այլ սուրբ գրքերին կամ Աստծու 

մասին աղավաղված գաղափարներին, պատկերացումներին: Հիսուսի` ճիշտն ու 

սխալը տարբերակելու մի օրինակ է սամարացի կնոջ պատմությունը (Ավետարան 

ըստ Հովհաննեսի, 4): Սամարացիները մոտ էին Հուդայականությանը, 

այնուամենայիվ, Նա Հովհաննեսի Ավետարանի 4-րդ գլխի 22-րդ համարում 

սամարացի կնոջն ասաց, թե նրանք չգիտեին, թե ում են երկրպագում: Եթե Հիսուս 

տարբերակում էր սամարացիների աստծուն հրեաների աստծուց, ապա մենք էլ պետք 

է տարբերակենք Հաբարդի` կրոնների սինթեզը քրիստոնեությունից: Հիսուս 

մարտահրավեր նետեց նաև աշխարհի ուսուցիչներին Հովհաննեսի Ավետարանի 10-

րդ գլխի 8-րդ համարում. <<Բոլոր նրանք, որ ինձնից առաջ եկան, գողեր էին ու 

ավազակներ>>: Քանզի Վեդաները, Կոնֆուցիուսը, Լաո-Ցզուն (Թաոիզմ), Բուդդան և 

եգիպտական <<Մեռյալների գիրքը>> Քրիստոսից առաջ եկան, Նա բացահայտորեն 

մերժում է դրանց որպես <<գողեր ու ավազակներ>>: Միատարր, համասեռ դարձնելու 

փորձի փոխարեն, ինչպես Հաբարդն է անում, Հիսուս առանձանցրեց իր ուսմունքը 

մյուս բոլոր ուսմունքներից: Հիսուս առանձնացրեց իրեն որպես մարդու միակ հույսը 

(Ավետարան ըստ Մատթեոսի, 7:22-23, Ավետարան ըստ Հովհաննեսի, 8:24,14:6): 

Սայընթոլոգիային հարող անհատի համար ճշմարտությունը հաճախ սուբյեկտիվ է և 

էկզիստենցիալ: Մեջբերում անենք Հաբարդից.  <<Ճանաչիր ինքդ քեզ... 

ճշմարտությունը քեզ ազատություն կտա>>: Ի հակադրություն դրա` Հիսուս ասաց. 

<<Եթե դուք իմ ուսուցմանը հավատարիմ մնաք, իմ ճշմարիտ աշակերտները կլինեք: 

Եվ կճանաչեք ճշմարտությունը և ճշմարտությունը ձեզ կազատի>> (Ավետարան ըստ 

Հովհաննեսի, 8:31-32): Հիսուս տվեց ճշմարտության մի օբյեկտիվ ստանդարտ` Ինքը 

(Ավետարան ըստ Հովհաննեսի, 14:6) և Աստծու Խոսքը (Ավետարան ըստ 

Հովհաննեսի, 17:7): Աստվածաշնչում ոչ մարդը, ոչ էլ մարդու ներքին եսը երբեք 

<<ճշմարիտ, ճշմարտություն>> չեն կոչվում: Աստված է կոչվում <<ճշմարիտ, 

ճշմարտություն>> (Երկրոդ օրենք 32:4), (Եսայու մարգարեությանը 65:16), ինչպես 

Հիսուս (Ավետարան ըստ Հովհաննեսի 14:6), Սուրբ Հոգին (Հովհաննես Առաքյալի 

առաջին թուղթը 5:6-7), Աստծու Խոսքը (Ավետարան ըստ Հովհաննեսի, 17:7) և 

Ավետարանը (Պողոս Առաքյալի թուղթը գաղատացիներին 2:5,14): Երբեք մարդը կամ 

իր եսի, անձի մասին ճանաչողությունը <<ճշմարիտ, ճշմարտություն>> չեն կոչվում: 

Սայընթոլոգիայում ճշմարտության սուբյեկտիվ բնույթը թույլ   է տալիս  որոշ 

կետերում փոփոխություններ կատարել: <<Այն, ինչը ճշմարիտ է ձեզ համար, այն է, 

ինչը դուք ինքներդ եք նկատել>>56: Այն, ինչը որևէ մարդ ընկալում է որպես  

ճշմարտություն, կարող է մեկ այլ մարդու կողմից այդպես չընկալվել: Ուրեմն, այն, 

ինչը նորմատիվային չափորոշիչներով  կարող է կոչվել սայընթոլոգիայից դուրս 

հակասություն, կարող  է սինթեզվել մեկ այլ կառույցում: Հաբարդի <<Աքսիոմներ և 

տրամաբանություն>> գրքում  եղած մի օրինակ` 31-րդ աքսիոմը, ասում է. <<Լավը և 

վատը, բարությունը և չարությունը, գեղեցկությունը և տգեղությունը նման 

                                                
55 Լ. Ռոն Հաբարդ. <<Դասախոսություններ փյունիկի մասին>>, 9, 27: 
56 Լ. Ռոն Հաբարդ. <<Տեխնիկական բյուլետեն>>, (Լոս Անջելես: Scientology Publications, 1976). 4:203: 

նկատառումներ են և կարծիքից բացի որևէ այլ հիմք չունեն>>57: Մենք  

աստվածաշնչային առումով կվիճարկեինք առաջին պնդումը` այն հիմունքով, որ 

լավը և վատը, բարությունը և չարությունը  բարոյական տերմիններ են, այլ ոչ թե լոկ 

համակցված կարծիքներ: Ըստ աստվածաշնչային չափորոշիչների` Աստծու 

բարոյական օրենքի բացարձակությունները հիմք են տալիս մարդկային վարքի 

արժևորման համար: Մեր հետագա ուսումնասիրության մեջ Հաբարդը կարող է 

ակնհայտորեն շարադրել երկու հակասական և հակադիր պնդումներ` առանց 

սահմանելու, թե դրանցից որն է ճիշտ: Երբեմն Հաբարդը կարող է խոսել մեկ Աստծու 

մասին (միաստվածություն), իսկ երբեմն էլ` շատ աստվածների մասին 

(բազմաստվածություն)` առանց ժխտելու դրանցից որևէ մեկը և երկու պնդումներում 

էլ հաստատելով ճշմատությունը: Հաբարդը նաև սովորեցնում է, որ 

<<ճշմարտությունը հարաբերական է միջավայրերին, փորձառությանը և 

ճշմարտությանը>>58: Եթե որոշ ճշմարտություններ հարաբերական են, ապա, ըստ 

Հաբարդի մտածողության, ինքը կարող է առանց հակադրության ակնհայտորեն 

արդարեցնել երկու հակադիր պնդումներն էլ:  Ուստի, կարող է լինել մեկ Աստված, և 

միևնույն ժամանակ` շատ աստվածներ: 

 

Սայընթոլոգիայի աստվածաբանությունը 

 

Սայընթոլոգիան խոսում է գերագույն Էակի, Աստծու և աստվածների մասին` առանց 

իր  անդամներին հայտնելու, թե դրանցից որին հավատան, եթե որևէ մեկին հարկ է 

հավատալ: <<Սայընթոլոգիայի կատեխիզմ>>-ում ասվում է. <<Ո՞րն է սայընթոլոգիայի 

հասկացողությունն Աստծու մասին: Սայընթոլոգիայում մենք չունենք դոգմա և 

յուրաքանչյուր անձի հասկացողությունը տարբեր է: Յուրաքանչյուր անձ իր 

սեփական համոզմունքն ունի առ այն, թե ով է Աստված և թե ինչ  նշանակություն ունի 

Աստված իր համար: Տիեզերքի հեղինակը գոյություն ունի: Թե ինչպես է դա 

խորհրդանշվում` թելադրվում է ձեր վաղ կրթությամբ և գիտակցությամբ>>59: 197-220 

էջերում զետեղված է <<Սայընթոլոգիայի կատեխիզմ>>-ի ամբողջական տպագիր 

տարբերակը60: Այնուհետև նրանք ուսուցանում են. <<Թեև գերագույն Էակի 

գոյությունը հաստատվում է սայընթոլոգիայում, Նրա ճշգրիտ, հստակ բնույթը չի 

ուրվագծվում, քանի որ եկեղեցին պնդում է, թե յուրաքանչյուր անձ պետք է 

Աստվածային բնույթը փնտրի և ճանաչի ինքն իր մեջ և իր համար>>61: Շատ տեղերում 

նրանք դիմում են Աստծուն միաստվածության իմաստով, մինչդեռ այլ տեղերում 

Հաբարդը խոսում է նաև աստվածների գոյության մասին: Նրանց կանոնադրությունը 

(2.h) ասում է. <<Հավատալով, որ Մարդու լավագույն ապացույցն առ Աստված այն 

Աստվածն է, որ մարդը տեսնում է ինքն իր ներսում... սայընթոլոգիայի եկեղեցին 

                                                
57 Լ. Ռոն Հաբարդ. <<Աքսիոմներ և տրամաբանություն>> (Լոս Անջելես: American St. Hill Organization, 

1973), 5. 
58 Նույն տեղում, 68: 
59 Սայընթոլոգիայի անձնակազմ. <<Սայընթոլոգիայի կատեխիզմ. Ի՞նչ է սայընթոլոգիան>> Լոս 

Անջելես: Church of Scientology of California, 1979),  200: 
60 Սայընթոլոգիայի անձնակազմ. <<Սայընթոլոգիա. համաշխարհային մի կրոն է ծագում տիեզերական 

դարում>> (Լոս Անջելես, Church of Scientology Information Service, 1974), 17: 
61 Լ. Ռոն Հաբարդ. <<Սայընթոլոգիա 8-8008>> (Լոս Անջելես, ASHO, 1967), 3: 

ընդունում է որպես ապացույց գերագույն Էակին և Հոգուն, քանի որ նրանք կարող են 

իմանալի լինել Մարդուն>>: 

Այնուհետև Հաբարդը ոչ մի հակասություն չի գտնում բազմաստվածության  

տարածման մեջ: Իր <<Դասախոսություններ փյունիկի մասին>> աշխատությունում 

նա անսկզբունքայնորեն նկատի է առնում միաստվածությունը կամ 

բազմաստվածությունը. <<Եկեք տեսնենք, թե ինչ նշանակություն ունի մարդու կողմից 

կատարված տասհազարամյա ուսումնասիրությունն Աստծու կամ աստվածների 

ինքնության առումով...>>62: Հաբարդը նաև բացահայտում է ճշմարիտ աստվածների 

հետ միախառնված կեղծ աստվածներին: Նա գրեց. <<Բոլոր աստվածներից վեր կան 

այլ աստվածներ: Այստեղ գերագույն Էակի գոյության դեմ փաստարկ, ապացույց չկա 

և ոչ էլ արժեզրկման որևէ դիտավորություն: Աստվածների միջև կան շատ կեղծ 

աստվածներ, որոնք ընտրվում են իշխանության և դիրքի... Բոլոր աստվածներից վեր 

կան այլ աստվածներ և տիեզերքների աստվածներից վեր էլ կան աստվածներ>>63: Դեռ 

ավելին, նա մի հիմն գրեց` ասելով. <<Կարող է սեր լինել Աստվածների հանդեպ>> և 

<<Լավ վարվեք, ենթարկվեք, բարեկիրթ եղեք աստվածների, Տեր Բուդդայի, իմ անձի և 

ձեր առաջնորդների հանդեպ...>>64: 

Նրանց գիրքը համաշխարհային կրոնի մասին համարյա կասկած չի թողնում, որ շատ 

սերտ զուգահեռ է անցկացվում Հինդու Բրահմանի և սայընթոլոգիայի եկեղեցու 

գերագույն Էակի հասկացողության միջև: Աստծու մասին խոսվում է Հինդուիզմի 

արտահայտություններով: Թեև Հաբարդը գերագույն Էակի որևէ խիստ սահմանում չի 

տալիս, նրա նկարագրական բնորոշ հատկանիշները քրիստոնյա ընթերցողի համար 

բավական են, որ նա տեսնի դրանց ոչ աստվածաշնչային բնույթը: 

<<Դասախոսություններ փյունիկի մասին>> աշխատությունը պնդում է. 

<<Քրիստոնեական աստված իրականում շատ ավելի լավ է նկարագրված 

Վեդայական հիմներում (Հինդուիզմ), քան հետագա որևէ այլ 

հրատարակություններում, ներառյալ Հին Կտակարանը>>65: Ապա նա կրկին ասում է. 

<<Քրիստոնյաների երկրպագած աստվածն անշուշտ հրեական աստվածը չէ: նա շատ 

ավելի նման է այն մեկին, որի մասին խոսվում է Վեդայում>>66: Այն, ինչը նա 

սխալմամբ ենթադրեց, այն էր, որ Հինդու եռյակը հիմք է հանդիսանում 

քրիստոնեական <<Երրորդության>> համար: Սա պատմական կամ 

աստվածաշնչային փաստ չէ: Երրորդությունը հիմնված է միմիայն Աստծու Խոսքի 

հայտնության վրա, ինչպես նշվում է 5-րդ գլխում, 101-րդ էջում: Հաբարդը նաև գրեց. 

<<Երկար ժամանակ որոշ մարդիկ իմ հանդեպ չար են եղել այն բանի համար, որ 

Քրիստոնեական Դրախտի, Աստծու և Քրիստոսի հանդեպ հավատքի առումով իրենց 

հետ չեմ համագործակցել: Ես երբեք չեմ ասել, թե կորցրել եմ հավատս Մեծ Տետանի 

հանդեպ, սակայն անշուշտ ինչ-որ շատ արհամարհական բան կար Դրախտի և այլ 

բաների շուրջ>>67:  

                                                
62 Լ. Ռոն Հաբարդ. <<Դասախոսություններ փյունիկի մասին>>, 3: 
63 Լ. Ռոն Հաբարդ. <<Հիմն Ասիայի>> (Լոս Անջելես: Church of Scientology of California Publications 

Orgaization, 1974): 
64 Նույն տեղում: 
65 Լ. Ռոն Հաբարդ. <<Դասախոսություններ փյունիկի մասին>>, 31: 
66 Նույն տեղում, 27: 
67 Լ. Ռոն Հաբարդ. <<Դրախտ>>, Hubbard Communcation Office Bulleten (hereafter HCOB) մայիս 11, 

1963), մեկ էջ ըստ Քեյվին Անդերսոնի մեջբերման “Report of the Board of Inquiry into Scientology”-ում, 

Melbourne: Australia Parliament Government Printer, 1965), 150. 

Հաբարդը սայընթոլոգիտներին ուսուցանում է, որ մարդն Աստծու մի մասն է և կարող 

է ստանալ <<աստվածանման>>բնույթ: Նա գրեց. <<Դեռևս ոչ մաքուրը  հստակ մի բան 

է, մասամբ կենդանի, մասամբ նկարներ և մասամբ Աստված>>68: Հոմո սապիենսի 

էվոլյուցիոն զարգացման իր պատմության մեջ Հաբարդը սովորեցնում է, որ մարդը 

կզարգանա և կդառնա <<նոր մարդ>> (“homo novis”), որը բնութագրվում է  որպես 

<<շատ բարձր և աստվածանման>>69: 

Սուրբ գիրքը ժխտում է ճշմարիտ Աստծուց բացի այլ աստվածների գոյության 

հնարավորությունը: Նրանից բացի այլ Աստված չկա (Երկրորդ օրենք 4:39, 6:4, Եսայու 

մարգարեությունը 43:10, 44:8, Ավետարան ըստ Մարկոսի 12:32, Պողոս Առաքյալի 

թուղթը եփեսացիներին 4:6, Պողոս Առաքյալի առաջին թուղթը Տիմոթեոսին 2:5, Սուրբ 

Հակոբոս Առաքյալի ընդհանրական թուղթը 2:19): 

Աստվածաշունչը միշտ հստակ տարբերակում է դնում Աստծու և մարդու միջև: Սուրբ 

գիրքը մեզ Թվեր գրքի 23-րդ գլխի 19-րդ համարում հիշեցնում է. <<Աստված մարդու 

նման չէ, որ ստի>>: Ովսեի գրքի 11-րդ գլխի 9-րդ համարում ասվում է <<Ես Աստված 

եմ և ոչ թե մարդ, Սուրբ եմ ես ձեր մեջ>>: Աստծու ամենազորության, 

ամենաներկայության և ամենագիտության  ուսումնասիրությունը կարճում է 

Հաբարդի խոսքերը (Թագավորներ Ա 2:3, Թագավորներ գ 8:27, Հոբի գիրքը 42:2, 

Երեմիայի մարգարեությունը 23:24, 32:17, Պողոս Առաքյալի թուղթը հռոմեացիներին 

11:33): 

 

Սայընթոլոգիայի Հիսուսը 

 

Երբ Լ. Ռոն Հաբարդը հիշատակում է Հիսուս Քրիստոսին, ապա հազվադեպ` 

երկյուղածությամբ ու պատկառանքով, իսկ մեծամասամբ` արհամարհանքով: Քիչ 

առաջ տեսանք, որ Հաբարդը հրաժարվում է հավատալ քրիստոնյա Քրիստոսին: Ըստ 

նրա, պատվաստները տետանի վրա հիմնված կեղծ գաղափարներ, 

հասկացողություններ են, և սայընթոլոգիան պատկերում է <<Քրիստոսին>> իբրև 

ավելի քանի մեկ միլիոն տարի առաջ արված պատվաստ: Նա գրեց. <<Դուք կգտնեք... 

որ Քրիստոսի լեգենդը պատվաստ էր ոչ մաքուրների մեջ դեռև մեկ միլիոն տարի 

առաջ>>70: 

Պարոն Հաբարդը կասկածի տակ է դնում Քրիստոսի` որպես Մեսիայի, 

եզակիությունը: <<Դասախոսություններ փյունիկի մասին>> աշխատությունում  

ասվում է. <<Հրեաները Մեսիայի մասին սահմանումը տալիս են որպես մեկի, Ով 

իմաստություն է բերում` Ուսուցիչ, Միսիայի կողմից բանբեր, սուրհանդակ... Մենք 

այստեղ հանձինս Մովսեսի ունենք մի մեծ ուսուցիչ: Ունենք նաև այլ Մեսիաներ, և 

ապա գալիս է Քրիստոս: Քրիստոսի խոսքերը կարեկցանքի դաս էին և հիանալի 

օրինակ հանդիսացան արևմտյան երկրների համար>>71: Այստեղ Հաբարդին հերքելու 

համար աստվածաշնչային շատ գիտելիքներ չեն պահանջվում, քանի որ Քրիստոնյա 

եկեղեցիների շատ երիտասարդ ուսանողներ տեղյակ են, որ հրեաների սահմանումը 

Մեսիայի մասին <<օծյալ>>-ն է: Այն չի ծագում <<բանբեր, սուրհանդակ>>-ից, այլ 

                                                
68 Լ. Ռոն Հաբարդ. Scientology Clear Procedure, Issue One (los Angeles: ASHO, 1969), 21: 
69 Լ. Ռոն Հաբարդ. <<Մարդու պատմությունը>> (Լոս Անջելես, ASHO, 1968), 38: 
70 Լ. Ռոն Հաբարդ. <<Պրոֆեսիոնալ աուդիտորի բյուլետեն>> 31, մեջբերված է Անդերսոնի կողմից, 

“Report”-ում, 150: 
71 Լ. Ռոն Հաբարդ. <<Դասախոսություններ փյունիկի մասին>>, 27-28: 

<<քսել>> կամ <<օծել>>-ուց: Հաբարդն ապացուցում է իր անտեղյակությունը  

հրեական կամ քրիստոնեական տերմինոլոգիայից, ինչն էլ կարող է ենթադրել նրա 

արհամարհանքը, քամահրանքը այն բանի հանդեպ, ինչը նա երբեք չհասկացավ: 

Սայընթոլոգիայի եկեղեցին սովորեցնում է, որ Հիսուս Քրիստոս կարող էր 

հավատացած լինել իր վերամարմնավորմանը. <<Կրոնական պատմաբանները շատ 

են չարաշահում Հիսուս Նազովրեցու վաղ կրթությունը: Շատ հեղինակությունների 

մոտ այն կարծիքը կա, որ Հիսուս Էսենացիների աղանդի անդամ էր, որը հավատում 

էր վերամարմնավորմանը>>72: Հաբարդը Հիսուսին է վերագրում Հինդու ուսմունքը: 

Նա գրեց, <<Քրիստոս... տեղեկություններ բերողն էր: Նա երբեք չծանոթացրեց իր 

աղբյուրներին: Նա խոսեց դրանց մասին, որպես Աստծուց եկող աղբյուրների: 

Սակայն դրանք կարող էին գալ նաև այն աստծուց, որի մասին խոսվում էր Վեդայում, 

<<Արշալույսի երեխային ձոնված հիմն>>-ում73: Հաբարդն իր ութ դինամիկաներից 

կազմված գործող տետանի դիրքից արհամարհանքով է նայում Քրիստոսին` 

պնդելով. <<Ելներով փաստերից և ապացույցներից, ոչ Տեր Բուդդան, ոչ էլ Հիսուս 

Քրիստոս գործող տետաններ չէին: Նրանք միայն մաքուրից վեր շերտն էին>>74: 

Եկեք հիշենք, որ Պետրոս Առաքյալը հաբարդյան տեսությունների հետ շատ վաղուց 

էր առնչվել: Մերժելով Քրիստոսին առնչվող առասպելաբանությունը կամ լեգենդը, 

Պետրոսն ասաց. <<Ոչ թե հնարովի առասպելների ետևից գնալով է, որ ձեզ 

ճանաչեցրինք մեր Տեր Հիսուս Քրիստոսի զորությունը և գալուստը, այլ մենք իսկ 

ականատես եղանք նրա մեծությանը>> (Պետրոս Առաքյալի ընդհանրական երկրորդ 

թուղթը 1:16): Հիսուս նաև ժխտեց, որ իրենից բացի որևէ մեկը կարող էր լինել Մեսիան 

(Ավետարան ըստ Մատթեոսի 24:3-5, 11): Նա առանց վախի ասաց. <<Ոչ ոք չի գա Հոր 

մոտ, եթե ոչ` ինձանով>> (Ավետարան ըստ Հովհաննեսի 14:6): Գործք Առաքելոց գրքի 

4-րդ գլխի 12-րդ համարում Ղուկասը փարատում է փրկության բազում ձևերի 

գաղափարը. <<Եվ ուրիշ որևէ մեկի միջոցով փրկություն չկա, որովհետև երկնքի տակ  

չկա մարդկանց տրված այլ անուն, որով կարելի լինի, որ մենք փրկվենք>> (Գործք 

Առաքելոց Ղուկաս Ավետարանչի 4:12): 

Հիսուս մնացյալ մարդկության հետ փրկություն ակնկալող մարդ չէր: Նա  անմեղ էր 

(Ավետարան ըստ Հովհաննեսի 8:46, Պետրոս Առաքյալի ընդհանրական երկրորդ 

թուղթը 2:22) և կարիք չուներ <<մաքուրից վեր շերտ>> լինելու: Նա լիովին 

ծանոթացրեց իր աղբյուրներին (Ավետարան ըստ Ղուկասի 24:44), որոնք ոչ մի կապ 

չունեն Էսենացիների կամ Վեդայի հետ: Աստվածաշնչում նա ի հայտ է գալիս որպես 

հավիտենական, գործունյա անձ (Միքիայի մարգարեությունը 5:2), որը մի է Հոր հետ 

(Ավետարան ըստ Հովհաննեսի 10:30) և Սուրբ Երրորդության երկրորդ անձն է 

(Ավետարան ըստ Մատթեոսի 28:19): 

 

Սայընթոլոգիայի տեսակետը մարդու մասին  

 

Սկսած <<Դիանետիկա>>-ից, Հաբարդն ուսուցանում էր. <<Մարդը հիմնականում 

լավն է>>: Այս թեման անցնում է Հաբարդի բոլոր աշխատություններով: Ի 

հակադրություն այս տեսակետի, աստվածաշնչային Քրիստոնությունը մարդու 

բնույթը դիտում է որպես հիմնականում չար <<Ոչ ոք արդար չէ, ոչ իսկ մեկ հոգի>> 

                                                
72 Անձնակազմ. <<Համաշխարհային կրոն>>, 15: 
73 Լ. Ռոն Հաբարդ. <<Դասախոսություններ փյունիկի մասին>>, 27: 
74 Լ. Ռոն Հաբարդ. “Certainty Magazine”, 5:10, մեջբերված է Անդերսոնի կողմից, ̔Report ՚-ում, 150: 

(Պողոս Առաքյալի թուղթը հռոմեացիներին 3:10): Հաբարդն Արևելյան 

փիլիսոփայությունից վերցրել է նաև հետևյալ միտքը. <<Ես այս մարմինը չեմ>>: 

Կրկին, ի հակադրություն դրա, Աստվածաշունչը մարդու բնույթի մեջ տեսնում է 

երկու մաս` մարմինը և հոգին: Մենք ունենք մեկ` մարդկային բնույթ, երկու 

մասերով` ֆիզիկական և հոգևոր: Ուստի, աստվածաշնչային առումով, մարդը թե 

ֆիզիկական է և թե հոգևոր (Ժողովող 12:7, գիրք Ծննդոց 2:7): Բաժանումը երկու մասի 

մահ է, քանզի մարմինն առանց հոգու մեռած է (Սուրբ Հակոբոս Առաքյալի 

ընդհանրական թուղթը 2:26): 

Ըստ Հաբարդի` տետանը (հոգին) ունի որոշ զարմանալի հատկություններ: Այն ավելի 

քան 80 տրիլիոն տարեկան է և ապրում է անհատի գլխում ինչ-որ տեղ75: Երբ անհատի 

օրգանիզմը մահանում է, տետանը նախքան գետնին ընկնելը հաղորդում է 

պատվաստման կենտրոնին (դրանցից մեկը Մարսն է): Այն <<կյանքերի միջև 

տարածքն է: Այստեղ նա <<հաղորդում է>>, նրան տրվում է մի ուժեղ մոռացնող 

պատվաստ, և հետո այն ցած է նետվում մեկ այլ մարմնի մեջ` նրա ծնվելուց 

անմիջապես առաջ>>76: Հայտնի է, որ տետանները պայքարել են այլ տետանների հետ 

մարմնում բնակվելու համար: Նրանք հաղորդակցվում են հեռազգացության  միջոցով, 

առարկաներ շարժում կինետիկայի միջոցով և ճամփորդում մեծ արագությամբ: 

Տետանները կարող են սառցապատվել և սառեցվել, կամ էլ կարող են թռչող ափսեից 

նետվել օվկիանոսը: Հաբարդը հավատացնում է, որ <<դա միանգամայն ճշմարիտ 

է>>77 : 

Հաբարդն ուսուցանեց նաև մարդու էվոլյուցիայի դարվինյան մի ձև: Նա շարադրել է 

զանազան կենսակերպեր <<Սայընթոլոգիա. մարդու պատմությունը>> գրքում: 

Այսօրվա սայընթոլոգիստի համար Հաբարդը հաճախ հիմնախնդիրը տեսնում է 

անցյալ կյանքերից կուտակված էնգրամների մեջ: Շատ սովորական 

գործողություններ նույնպես գալիս են անցյալ կյանքերից: Կյանքի առաջին փուլը 

ֆոտոնային փոխակերպիչն է, որի հիմնական ֆունկցիան էր լույսի փոխարկումն 

էներգիայի: Ֆոտոնային փոխակերպիչն անելիք չուներ գիշերը, ուստի` քնելու մեր 

կարիքը կա: 

Ավելի ուշ առաջ եկավ մեդուզան, սակայն այն հոգնեց քարերին կպած մնալուց: Ի 

պատասխան` նա ստեղծեց խեցի և դարձավ կակղամորթ: Կակղամորթն ուներ երկու 

ծղխնի, որոնք միշտ վիճում էին, թե իրենցից որը պետք է բացվի կամ փակվի: Դա 

առաջացնում էր էնգրամներ: Հետագայում մարդու զարգացման ընթացքում այդ 

ծղխնիները դարձան մարդու ծնոտները: Կակղամորթի խեցու արտաքին եզրին կպած 

փոքրիկ ծովային կպչուն կենդանիներին նման սպորները հետագայում մարդու 

ատամների համար նմուշ, օրինակ ծառայեցին: 

Մեկ այլ խեցեմորթ էր Լացողը (Weeper, որին երբեմն անվանում են Boo Hoo): Նրա 

հիմնական նպատակն էր հարմարվելը ծովափին: Այն ուներ երկու խողովակներ` 

աղի ջուրն իր խեցի կլանելու և խեցուց դուրս մղելու համար: Հետագայում այդ երկու 

անցքերը դարձան մարդու աչքերը: <<Լացող>> անունը հորինվեց, որովհետև այս 

փուլը վերհիշելիս որոշ սայընթոլոգիստներ մղիչ խողովակներում ավազահատիկ 

լինելիս լաց էին լինում: 

                                                
75 Լ. Ռոն Հաբարդ. <<Սայընթոլոգիա. մտքի հիմունքները>> (Լոս Անջելես: Church of Scientology 

Publications Organization, 1972), 55: 
76 Հաբարդ. <<Մարդու պատմությունը>>, 53: 
77 Նույն տեղում. 20, 43, 64-66: 

Հաբարդը ենթադրում է, որ մեր հիմնախնդիրներից շատերը կարող են վերագրվել 

նախորդ կյանքերին: Ծխախոտ ծխելն արդյունք է այն բանի, որի ծխողները դրամայի 

են վերածում իրենց նախորդ կյանքերում տեսած հրաբուխները: Պսորիազն էնգրամ է, 

որը ստացվում է, երբ մարդուն ուտում է որևէ կենդանի: Այն նմանվում է մարդուն 

կերած կենդանու մարսողական հյութերին: Բուսակերները հոգնեցին նախորդ 

կյանքերում կենդանիներին կերակուր լինելուց: Ընկնելու վախը կարող է նկատվել 

ծառի ճյուղերի միջև բնկավող  և ծառերից վայր ընկնող մի շատ դանդաղաշարժ 

կաթնասուն կենդանու մոտ: 

Հաբարդը սովորեցնում էր, որ Փիլթդաունյան մարդը (Pilthdown Man - շուրջ 40 տարի 

կապիկի և մարդու միջև միջանկյալ համարված ամենաապացուցված օղակը կամ 

մարդանման կապիկը) մարդու էվոլյուցիոն շղթայի մի մասն է: Նա Փիլթդաունյան 

մարդուն կոչում էր մարդու առաջին իրական հասունությունը: Հաբարդը 

Փիլթդաունյան մարդու մասին գրեց 1951 թվականին` չիմանալով, որ երկու տարի 

անց` 1953 թվականին, գիտնականներն այն խաբեություն կհամարեն: Ի վերջո նա 

հասավ բանական էակին (homo sapiens): Էվոլյուցիոն շղթայի հաջորդ քայլը նոր 

մարդն է (homo novis), որն ունի աստվածանման կարգավիճակ: 

Մարդու ծագման աստվածաշնչային տեսակետը չի ընդգրկում էվոլյուցիան, որտեղ 

շատ դժվարություններ են ի հայտ գալիս անցման ժամանակաշրջանի բրածոների, 

տարերային սերունդների կամ խառնածին, հիբրիդ տեսակների պակասի 

հետևանքով:  

Յուրաքանչյուր կենսաձև իր ծագումը, սկիզբն ունի Աստծու արարչագործական 

աշխատանքներում, որոնք պատկերված են Ծննդոց գրքի առաջին գլխում: 

Մասնավորապես, տղամարդիկ և կանայք ստեղծվեցին` արտացոլելու Աստծու 

կերպարանքն ու նմանությունը (գիրք Ծննդոց 1:26-27), ինչն էլ տարբերում է մարդուն 

գազաններից: Ծննդոց գրքի 3-րդ գլխում մարդու` իր արդար դիրքից անկման 

հետևանքով ողջ մարդկությունն Ադամի նման ժառանգեց մեղավոր բնույթ: (Պողոս 

Առաքյալի թուղթը հռոմեացիներին 5:12): Դրա արդյունքը եղավ մեզ շրջապատող 

աշխարհի չարիքը: 

Այս կետում Հաբարդը չհամաձայնվեց Աստվածաշնչի հետ: <<Արհամարհելի և 

չափազանց արգահատելի է ասել մարդուն, թե նա պետք է զղջա, որ նա չար է>>78: 

Մինչդեռ Հիսուս հենց դա արեց: Նա մարդկանց պատվիրեց ապաշխարել և ասաց, որ 

նրանք չար են (Ավետարան ըստ Մատթեոսի 4:17, 7:11): 

 

Սայընթոլոգիայի Փրկությունը 

 

Սայընթոլոգիստները նախընտրում են օգտագործել <<վերածնունդ>> բառը 

<<վերամարմնավորում>>-ի փոխարեն, թեև վերամարմնավորումը հանդիպում է 

նրանց աշխատություններում: Հաբարդը շեշտեց, որ փրկությունը պետք է ազատ լինի 

ծննդյան և վերածննդյան անվերջ շրջանից: Փրկության ուղին աուդիտի միջոցով 

էնգրամների ջնջումն է: Շատ սայընթոլոգիստների ապացույցն առ այն, որ իրենք 

աուդիտի միջոցով ջնջել են էնգրամը, ուղեկից նշանն է: Հաբարդը գրում է. <<Երբ որևէ 

մեկն էնգրամ է արձակում, ջնջումն ուղեկցվում է հորանջումներով, արցունքներով, 

քրտինքով, հոտով, հևոցով, մեզով, փսխումով և արտազատումներով>> 79: 

                                                
78 Հաբարդ, <<Աուդիտորի բյուլետեն>>. 31: 
79 Լ. Ռոն Հաբարդ. <<Վերապրելու գիտություն>>, (Լոս Անջելես: AHOS, 1973), 2: 255: 

Սայընթոլոգիայի տեսակետը վերամարմնավորման շուրջ ընդգրկում է արտերկրային 

կյանքը, էվոլյուցիան այլ մոլորակների վրա, պատվաստային կայանները, մոռացնող 

էնգրամները և այն էնգրամները, որոնք վերամարմնավորման ընթացքում 

թակարդում են մարդուն: Գործող տետանի 3-րդ հատվածը` նյութը, մտցվեց 

դատական գործերի մեջ, որից էլ մենք տեսնում ենք տետանի ճամփորդությունն ըստ 

Հաբարդի: Նա պնդում է, որ այդ հայտնագործությունը եղավ 1967 թվականի 

դեկտեմբերին: 

Գալակտիկական միության (76 մոլորակներ ... 95.000.000 տարի առաջ) ղեկավարը 

գերբնակեցման (մոտավորապես 250 բիլիոն յուրաքանչուր մոլորակի վրա) խնդիրը 

լուծեց մասսայական պատվաստի միջոցով: Նա մարդկանց բերեց Երկիր և հիմնական 

հրաբուխների վրա ջրածնային ռումբեր դրեց... Իսկ հետո Խաղաղ օվկիանոսի 

տարածքի հրաբուխները տուփերի մեջ տարվեցին Հավայան կղզիներ, իսկ 

Ատլանտյան օվկիանոսի տարածքի հրաբուխները` Լաս Պալմաս և այնտեղ 

<<փաթեթավորվեցին>>: Ղեկավարի անունն էր Քսենու: 

Հաբարդի կողմից նախկինում չհայտնագործված այս տվյալների ուսումնասիրության 

արդյունքը եղավ այն, որ որևէ մեկի մարմինն անհատական տետանների զանգված է, 

որոնք կպչում են իրար կամ մարմնին... Տետանները կարծեցին, թե իրենք մեկ, 

միասնական են: Սա է հիմնական սխալը... ՄԱՐՄՆԱԿԱՆ ՏԵՏԱՆ ասելով 

հասկանում ենք մեկ ուրիշ տետանի կամ մարմնի կպած, սակայն 

վերահսկողությունից դուրս տետան: ... ԲՈՒՅԼԸ որևէ փոխադարձ վատ 

փորձառոթյան հետևանքով իրար հետ միասին մնացած մարմնական տետանների 

խումբն է: 

Սայընթոլոգիստները կարծեցին, թե կարիք կա միայն իրենց տետանը ջնջել, սակայն 

Հաբարդը զգուշացնում է, որ նրանք ունեն նաև մարմնական տետաններ և բույլեր, 

որոնցից պետք է ազատվել: Սա նրանց ավելի երկար ժամանակահատվածներով է 

կապում եկեղեցուն` փորձելով հասնել փրկության: 

Հաբարդը նրանց ասում է, որ այդ մարմնական տետաններից շատերն իրենց տետանի 

վրա քնած են եղել 75 միլիոն տարի: Դրանց արձակումը մարմնական տետանը 

դարձնում է յուրատեսակ մաքրված արարած: Հաբարդը նաև հավատում է, որ ինքը 

չորս կվադրիլիոն տարի հետ գնաց:  

Մարմնավորումները և վերամարմնավորումները սայընթոլոգիստի ենթադրած 

դիլեման են: Վերամարմնավորման պատասխանը տրված է Աստվածաշնչի Թուղթ 

եբրայեցիներին գրքի 9-րդ գլխի 27-րդ համարում. <<Եվ ինչպես որ մարդկանց 

սահմանված է մեկ անգամ մեռնել և այնուհետև` դատաստան>>: Ըստ 

Աստվածաշնչի` մենք ապրում և մեռնում ենք մեկ անգամ: Մենք այլ մարմիններում 

նախագոյություններ չունենք և չեկանք արտաքին տարածքից: Հիսուս ժխտում էր 

մարդկանց նախագո հոգիները. <<Դուք այս ներքևից եք, իսկ ես` վերևից. դուք այս 

աշխարհից եք, ես այս աշխարհից չեմ>> (Ավետարան ըստ Հովհաննեսի 8:23): Մենք 

տեսնում ենք, որ վերամարմնավորումը չի համընկնում Ատծու` Փրկության ծրագրին: 

Հիսուսի մահը խաչի վրա անհրաժեշտ չէր լինի, եթե վերամարմնավորումը ճշմարիտ 

լիներ: Այնուամենայնիվ, մենք տեսնում ենք, որ Հիսուս նախասահմանված էր որպես 

<<աշխարհի սկզբից մորթված գառ>>(Սուրբ Հովհաննես Առաքյալի և Աստվածաբան 

Ավետարանչի Հայտնությունը 13:8):  Հիսուսի քարոզները դրախտի և դժոխքի մասին 

սուտ կլինեին, եթե վերամարմնավորումը ճշմարիտ լիներ: Սակայն մենք տեսնում 

ենք, որ Հիսուս միշտ ճշմարտությունն էր ասում (Թուղթ եբրայեցիներին 4:15): 

Հիսուսի մարմնական հարությունը գերեզմանից հերքում է վերմարմնավորումը, 

քանի որ Նա հարություն առավ նույն մարմնում (Ավետարան ըստ Հովհաննեսի 20:27): 

<<Նա իր չարչարանքներից հետո իրեն կենդանի ներկայացրեց նրանց առաջ շատ 

ապացույցներով` քառասուն օրերի ընթացքում երևալով նրանց և խոսելով Աստծու 

արքայության մասին>> (գործք Առաքելոց 1:3, տես նաև Պողոս Առաքյալի առաջին 

թուղթը կորնթացիներին 15:1-8): Հիսուսի հարությունն ապացույցն է այն բանի, որ 

Նրա շնորհը կփրկի մեզ, որ Նրան ենք վստահում մեր փրկությունը: Յուրաքանչյուր 

քրիստոնյա ունի այն, ինչն ակնկալում է յուրաքանչյուր սայընթոլոգիստ, այն է` 

փրկություն: 

 

Եզրակացություն 

 

 Սայընթոլոգիան անկասկած կրոն է, և արժանի է հավատքի և արտահայտման նույն 

ազատությանը, որ ունեն Միացյալ Նահանգների շատ այլ կրոններ, ներառյալ` 

աստվածաշնչային քրիստոնեությունը: Այն նաև բաց է Ավետարանի կողմից  

նույնպիսի քննադատական գնահատականի համար, ինչպես որ վարվում են 

պատասխանատու քրիստոնյաները` կանոնավոր կերպով քննելով իրենց 

գրվածքները (գործք Առաքելոց 17:11):  Երբ սայընթոլոգիայի ուսմունքները 

համեմատվում են  աստվածաշնչային ճշմարտության հետ, սայընթոլոգիան 

լուսաբանվում է որպես աստվածաշնչային ընդօրինակման դատարկ ճակատամաս, 

ինչն էլ այն իրականում հանդիսանում է: 

 


